
	N 32823

	1. Նախագծի 1-ին կետով հաստատված N 1 հավելվածի (այսուհետ՝ հավելված) 1-ին կետում «կազմակերպություններ» բառն անհրաժեշտ է փոխարինել «կազմակերպություններին» բառով:
	Ընդունվել է:

	2. Հավելվածի 8-րդ կետի 1-ին ենթակետում «սույն կետի» բառերն անհրաժեշտ է փոխարինել «8-րդ կետի» բառերով: Նույն դիտողությունը վերաբերում է նաև 8-րդ կետի 2-րդ և 4-րդ ենթակետերին:
	Ընդունվել է:

	3. Հավելվածի 8-րդ կետի 2-րդ ենթակետի համաձայն՝  հայտատուն սույն կետի 1-ին ենթակետով սահմանված ծառայության մատուցման համար օրենքով սահմանված պետական տուրքը պարտավոր է վճարել ոչ ուշ, քան լիցենզիան կամ դրա կրկնօրինակը տալու, լիցենզիայի գործողության ժամկետը երկարաձգելու, լիցենզիան վերաձևակերպելու, այլ վայրում ևս լիցենզավորման ենթակա նույն գործունեությամբ զբաղվելու մասին հայտը բավարարելուց հետո հինգ աշխատանքային օրվա ընթացքում, իսկ նույն կետի 4-րդ ենթակետի համաձայն՝ սույն կետի 2-րդ ենթակետով նախատեսված ժամկետում հայտատուի կողմից պետական տուրքը չվճարվելու դեպքում համապատասխան հայտը մերժվում է` պետական տուրքը չվճարելու հիմքով: Նշված ձևակերպումից ստացվում է, որ հայտը բավարարելուց հետո պետական տուրքը սահմանված ժամկետում չվճարելու դեպքում հայտը մերժվում է: Այս առումով հայտնում ենք, որ որ հիշյալ կարգավորումներն անհրաժեշտ է վերանայել և խմբագրել:
	

	4. Հավելվածի 9-րդ կետի 19-րդ ենթակետնում  «վկայականների (դիպլոմներ),»  բառերից հետո անհրաժեշտ է ավելացնել «,իսկ առկայության դեպքում» բառերը:
	Ընդունվել է:

	5. Հավելվածի 9-րդ կետի 5-րդ և 7-րդ ենթակետերի համաձայն՝ հայտատուն արտադրական կանեփի արտադրության գործունեության իրականացման լիցենզավորման համար օրենքի համաձայն լիազորված մարմին է ներկայացնում` Հայաստանի Հանրապետության կառավարության 2010 թվականի մարտի 18-ի «Թմրամիջոցների և հոգեմետ (հոգեներգործուն) նյութերի և դրանց պրեկուրսորների շրջանառության կանոնները սահմանելու մասին» N 270-Ն որոշմամբ նախատեսված անվտանգության ապահովման պլանը, «Լիցենզավորման մասին» Հայաստանի Հանրապետության օրենքով սահմանված կարգով փորձաքննություն իրականացնող կազմակերպության կողմից տրված ապրանքների, առարկաների, սարքավորումների վերաբերյալ դրական փորձագիտական եզրակացության բնօրինակը և «Չափումների միասնականության ապահովման մասին» Հայաստանի Հանրապետության օրենքով նախատեսված պահանջներին համապատասխանող տեխնոլոգիական սարքավորումներով ապահովվածության մասին փաստաթուղթը:
Անհրաժեշտ է հստակեցնել վերոնշյալ իրավակարգավորումները, քանի որ՝
1) Հայաստանի Հանրապետության կառավարության 2010 թվականի մարտի 18-ի «Թմրամիջոցների և հոգեմետ (հոգեներգործուն) նյութերի և դրանց պրեկուրսորների շրջանառության կանոնները սահմանելու մասին» N 270-Ն որոշմամբ սահմանված և նախատեսված չէ անվտանգության ապահովման պլանին առնչվող որևէ իրավակարգավորում, 
2) սահմանված չեն «Լիցենզավորման մասին» Հայաստանի Հանրապետության օրենքով ապրանքների, առարկաների, սարքավորումների վերաբերյալ փորձագիտական եզրակացության տրամադրման դեպքերը,
3) «Չափումների միասնականության ապահովման մասին» Հայաստանի Հանրապետության օրենքով էլ նախատեսված չէ տեխնոլոգիական սարքավորումներով ապահովվածության մասին փաստաթուղթի տրամադրման վերաբերյալ որևէ իրավակարգավորում:
Վերոնշյալը վերաբերում է նաև սույն նախագծում առկա համանման այլ կարգավորումներին:
	

	6.Հավելվածի 9-րդ կետի 9-րդ ենթակետի համաձայն՝ հայտատուն արտադրական կանեփի արտադրության գործունեության իրականացման լիցենզավորման համար օրենքի համաձայն լիազորված մարմին է ներկայացնում նոտարական կարգով հաստատված բանավոր հայտարարություն իր կամ իր որևէ աշխատակցի թմրամիջոցների կամ հոգեմետ դեղերի հետ կապված հանցագործության համար դատվածության՝ անկախ դատվածությունը մարված կամ հանված լինելու հանգամանքից կամ վարչական իրավախախտման բացակայության մասին, թմրամոլությամբ չտառապելու մասին, թմրամիջոց կամ հոգեմետ նյութերի օգտագործող չհանդիսանալու, 18 տարեկանից բարձր լինելու մասին, սնանկ չլինելու մասին, այդ թվում՝ ապագայում այդպիսի հանգամանքների ի հայտ գալու դեպքում այդ մասին լիազոր մարմնին հայտնելու պարտավորության մասին: Այս առումով լրացուցիչ հիմավորման կարիք ունի և պարզ չէ թե ինչով է պայամանավորված համապատասխան հայտարարության նոտարական կարգով հաստատված լինելու պահանջը, ուստի առաջարկում ենք նախատեսել կամ հայտատուի կողմից հայտին կից ներկայացնել առանց նոտարական կարգով հաստատման  համապատասխան հայտարարություն կամ նախատեսել այլ գործուն մեխանիզմ: 

	

	7. Հավելվածի 15-րդ կետից անհրաժեշտ է հանել «Հայաստանի Հանրապետության կառավարությանն առընթեր» բառերը:
	Ընդունվել է:

	8.Հավելվածի 16-րդ կետում «լիցենզիայի սեփականատեր» բառերն անհրաժեշտ է փոխարինել «լիցենզիա ստացած իրավաբանական անձ» բառերով:
	Ընդունվել է:

	9.Հավելվածի 16-րդ կետի համաձայն՝  (…) Հայաստանի Հանրապետության ստանձնած միջազգային պարտավորությունների կատարումն ապահովելու նպատակով՝ արտադրական կանեփի արտադրման լիցենզիայի պայման է, որ լիցենզիայի սեփականատերը ձեռնարկի բոլոր ողջամիտ քայլերը՝ լիցենզիայով նախատեսված արտադրության ամբողջ ցիկլի ընթացքում չներգրավելու այնպիսի անձի, որը
1)	18 տարեկանից ցածր է.
2)	ունի թմրամիջոցների կամ հոգեմետ դեղերի հետ կապված հանցագործության համար դատվածություն՝ անկախ դատվածությունը մարված կամ հանված լինելու հանգամանքից կամ ենթարկվել է այդպիսի վարչական իրավախախտման կամ տառապում է թմրամոլությամբ.
3)	հանդիսանում է թմրամիջոցների կամ հոգեմետ նյութերի օգտագործող.
4)	անձը սնանկ է:
Այս առումով հարկ է նշել, որ՝ «Թմրամիջոցների և հոգեմետ (հոգեներգործուն) նյութերի մասին» օրենքում փոփոխություններ և լրացումներ կատարելու մասին» օրենքի նախագծով (Կ-963-05.05.2021-ՏՀ-011/1) լրացվող 45.6-րդ հոդվածի  6-րդ մասի համաձայն՝ 
«Արտադրական կանեփի հետ կապված գործունեության լիցենզիա չեն կարող ստանալ այն անձինք, որոնց  մասնակիցները, կամ  փոխկապակցված անձինք, իրական  շահառուները կամ արտադրության կամ  ներմուծման, արտահանման կամ մեծածախ առեւտրի ընթացքում կանեփի, կանեփի բույսի, դրա սերմերի հետ անմիջական շփում ունեցող անձինք (այսուհետ՝ աշխատակից).
1) ունեն դատվածություն թմրամիջոցների կամ հոգեմետ նյութերի հետ կապված հանցագործության համար ակախ դատվածությունը հանված կամ մարված լինելու հանգամանքից, կամ ենթարկվել են այդպիսի վարչական իրավախախտման համար
2) տառապում է թմրամոլությամբ»:
Ելնելով վերագրյալից՝ հայտնում ենք, որ նախագծով նախատեսված կարգավորումների անհրաժեշտության վերաբերյալ անհրաժեշտ է ներկայացնել հիմնավորումներ, ինչպես նաև Օրենքով և կառավարության որոշմամբ նախատեսված կարգավորումները համապատասխանեցնել միմյանց:
Միաժամանակ, հիշյալ կարգավորումների ամրագրման պարագայում անհրաժեշտություն կառաջանա նախագիծը խմբագրել և հստակ արգելք նախատեսել նախատեսված արտադրության ընթացքում չներգրավելու 18 տարեկանից ցածր, թմրամիջոցների կամ հոգեմետ դեղերի հետ կապված հանցագործության համար դատվածություն ունեցող և թմրամիջոցների կամ հոգեմետ նյութերի օգտագործող անձանց:
Ինչ վերաբերում է սնանկ ճանաչված անձին արտադրության ընթացքում չներգրավելու կարգավորմանը՝ հայտնում ենք, որ պարզ չէ, թե ինչ նպատակ է հետապնդում նշված արգելքը և ինչով է հիմնավորվում նախատեսված կարգավորման անհրաժեշտությունը:

	

	10. Հավելվածում միաժամանակ գործածվում է «կանեփ» և արտադրական կանեփ» հասկացությունը: Այս առումով հավելվածն անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 15-րդ հոդվածի 2-րդ մասի պահանջները, համաձայն որոնց՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ:
	Ընդունվել է:

	11.Հավելվածի 18-րդ կետն անհրաժեշտ է լրամշակել, քանի որ կարգավորումները թերի են:
	

	12.Հավելվածի 20-րդ կետի 2-րդ ենթակետնում նախատեսվում է, որ՝ 
Լիցենզիայի ստանալու հայտը մերժվում է եթե ներկայացված փաստաթղթերը չեն համապատասխանում օրենքի, այլ իրավական ակտերի և սույն կարգի պահանջներին:
Միևնույն ժամանակ, հավելվածի 20-րդ կետի 2-10-րդ ենթակետերով թվարկվում են կարգով նախատեսված պահանջների այն խախտումները, որոնք հանդիսանում են հայտի մերժման հիմք: Այս առումով հայտնում ենք, որ հավելվածի 20-րդ կետն անհրաժեշտ է վերանայել և խմբագրել: Մասնավորապես՝ առաջարկում ենք կամ նախատեսել մերժման հիմքերի սպառիչ ցանկ կամ նախատեսել դրույթ, որի համաձայն մերժման հիմք կհանդիսանա ներկայացված փաստաթղթերի անհամապատասխանությունը օրենքի, այլ իրավական ակտերի և սույն կարգի պահանջներին:
Հավելվածի 20-րդ կետի 6-րդ ենթակետն անհրաժեշտ է վերանայել, քանի որ նշված մերժման հիմքն արդեն իսկ ներառված է նույն կետի 5-րդ ենթակետով սահմանված մերժման հիմքերի մեջ:

	

	12.Հավելվածի 20-րդ կետի 7-րդ և 9-րդ ենթակետերն անհրաժեշտ է վերանայել, քանի որ ըստ էության նույնաբովանդակ կարգավորումներ են նախատեսված:
	Ընդունվել է:

	13.Հավելվածի 22-րդ ենթակետի համաձայն՝ հանձնաժողովը քսան օրվա ընթացքում տալիս է խորհրդատվական եզրակացություն լիցենզիայի հայտի և կից փաստաթղթերի օրենսդրության նախատեսված պահանջներին համապատասխանության, լիցենզիայի հայտի մերժման հիմքերի առկայության և լիցենզիա՝ համապատասխան քվոտաներով տալու կամ չտալու վերաբերյալ: մինչդեռ նախագծերի փաթեթով ներկայացված «Հայաստանի Հանրապետությունում արտադրական կանեփի հետ կապված գործունեության իրականացման լիցենզավորման միջգերատեսչական հանձնաժողով ստեղծելու մասին» ՀՀ կառավարության որոշման նախագծով հաստատված հավելվածի 11-րդ կետի համաձայն՝ «Հանձնաժողովի խորհրդատվական եզրակացությունը լիցենզավորող մարմնին է ներկայացվում ոչ ուշ քան համապատասխան հայտը և կից փաստաթղթերը ստանալուց հետո տասնվեցօրյա ժամկետում»։ Այս առումով հիշյալ կարգավորումներն անհրաժեշտ է վերանայել՝ համապատասխանեցնելով միմյանց: 
	Ընդունվել է:

	14.Հավելվածի 23-րդ կետում անհրաժեշտ է ամրագրել, որ խոսքը վերաբերում է հիմնավորված մերժման մասին:

	Ընդունվել է:

	15. Հավելվածի 29-րդ և 30-րդ կետերում առկա են թերի կարգավորումներ, ուստի դրանք անհրաժեշտ է լրամշակել:

	

	16. Նախագծով ներկայացված արտադրական կանեփի արտադրության գործունեության իրականացման լիցենզիայի և լիցենզիային կից համապատասխան ներդրի ձևն անհրաժեշտ է ներկայացնել հավելվածի տեսքով, իսկ ներդիրի ձևը՝ ձևանմուշի տեսքով՝ համաձայն նախագծի 1-ին կետի 2-րդ ենթակետի: Միաժամանակ ներկայացված ձևի վերնագիրը և նախագծի 1-ին կետի 2-րդ ենթակետն անհրաժեշտ է համապատասխանեցնել միմյանց: Նույն դիտարկումը վերաբերելի է նաև Ձև 2-ին:
Հարկ ենք համարում նշել, որ նույնաբովանդակ կարգավորումներ են նախատեսված նաև նախագծով հաստատված N 3 և N 4 հավելվածներում, որոնք նույնպես անհրաժեշտ է վերանայել՝ ներկայացված եզրակացության համատեքստում:
Բացի այդ, նախագծով հաստատված N 3 «Արտադրական կանեփի  ներմուծման, արտահանման կամ մեծածախ առևտրի իրականացման գործունեության իրականացման լիցենզավորման կարգը» հավելվածի վերևի աջ անկյունում անհրաժեշտ է նշել «Հավելված N 3» բառերը, իսկ հավելվածի վերնագիրը համապատասխանեցնել նախագծի 1-ին կետի 3-րդ ենթակետին:
	Ընդունելի է բայց իրացված չէ

	17. Տվյալ պարագայում նկատի ունենալով այն հանգամանքը, որ «Թմրամիջոցների և հոգեմետ (հոգեներգործուն) նյութերի մասին» օրենքում փոփոխություններ և լրացումներ կատարելու մասին» օրենքի նախագիծը (Կ-963-05.05.2021-ՏՀ-011/1) դեռևս չի ընդունվել և ուժի մեջ չի մտել՝ հայտնում ենք, որ ներկայացված նախագիծը կարող է ընդունվել և իրավական ուժ ստանալ միայն վերոգրյալ օրենքի նախագծի ընդունման պարագայում:

	Ընդունվել է ի գիտություն:

	18.«Նորմատիվ իրավական ակտերի մասին» օրենքի 6-րդ հոդվածի 4-րդ և 5-րդ մասերի համաձայն՝ Նորմատիվ իրավական ակտի նախագիծը հիմնավորման հետ մեկտեղ փորձաքննության են ուղարկում համապատասխան ակտն ընդունելու իրավասություն ունեցող մարմինը կամ Կառավարության անդամը, ինչպես նաև Կառավարությանը և վարչապետին ենթակա մարմինները:
Փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը: 
Վերոգրյալ իրավակարգավորումների համադրված և բովանդակային վերլուծությունից պարզ է դառնում, որ փորձաքննության ներկայացվող նորմատիվ իրավական ակտին պարտադիր պետք է կցվի նախագծի հիմնավորումը, որը տվյալ դեպքում բացակայում է, իսկ  կցվող հիմնավորման մեջ պարտադիր պետք է շարադրվեն կարգավորման ենթակա ոլորտի կամ խնդրի սահմանումը, առկա իրավիճակը, կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը: 
Միաժամանակ, նկատի ունենալով նախագծով նախատեսված համապատասխան գործունեության առանձնահատկությունները և հիմք ընդունելով «Ոստիկանության մասին» ՀՀ օրենքի 15-րդ հոդվածի դրույթները, առաջարկում ենք նախագծով նախատեսել կարգավորումներ, որոնց համաձայն՝ արտադրական կանեփի գործունեության լիցենզավորման համար պարտադիր պայման կհանդիսանա համապատասխան օբյեկտների և գույքի նկատմամբ պետական պահպանություն իրականացնելու պարտադիր պահանջը:
	Ընդունվել է, հիմնավորումը կցված է:

	19.«Հայաստանի Հանրապետությունում արտադրական կանեփի հետ կապված գործունեության իրականացման լիցենզավորման միջգերատեսչական հանձնաժողով ստեղծելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը՝
1. Նախագծով հաստատված հավելվածի (այսուհետ՝ հավելված) 8-րդ կետը բովանդակային առումով պարզ չէ, ուստի անհրաժեշտ է վերանայել:
	Ընդունվել է ի գիտություն, քանի որ նախագծերի լրամշակված փաթեթում սույն որոշումն այլևս ներառված չէ:

	20. Հավելվածի 9-րդ կետն առաջարկում ենք հանել, քանի որ նախագծով արդեն իսկ սահմանված է, որ եզրակացությունը կրում է խորհրդատվական բնույթ:
	Ընդունվել է ի գիտություն, քանի որ նախագծերի լրամշակված փաթեթում սույն որոշումն այլևս ներառված չէ:

	21. Հավելվածի 4-րդ, 5-րդ, 15-րդ և 16-րդ կետերի ենթակետերի համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի պահանջներին:
	Ընդունվել է ի գիտություն, քանի որ նախագծերի լրամշակված փաթեթում սույն որոշումն այլևս ներառված չէ:

	22. «Հայաստանի Հանրապետության կառավարության 2003 թվականի օգոստոսի 21-ի «Հայաստանի Հանրապետությունում հսկման ենթակա թմրամիջոցների, հոգեմետ նյութերի և դրանց պրեկուրսորների կազմը (ցանկը) հաստատելու մասին» 1129-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ նախագիծ)  վերաբերյալ հայտնում ենք հետևյալը՝
1.  Անհրաժեշտ է նախագծի վերնագրում հիշատակել փոփոխվող ակտի կրճատ անվանումը` ղեկավարվելով «Նորմատիվ իրավական ակտերի մասին» ՀՀ օրենքի 12-րդ հոդվածի 5-րդ մասի դրույթներով, որի համաձայն՝ «Նորմատիվ իրավական ակտում փոփոխություններ կամ լրացումներ նախատեսող կամ իրավական ակտի գործողությունը դադարեցնող իրավական ակտի վերնագրում բերվում է միայն փոփոխվող կամ գործողությունը դադարեցվող իրավական ակտի` սույն օրենքի սահմանված կրճատ անվանումը»:
	Ընդունվել է:

	23. Անհրաժեշտ է նախագծի նախաբանում նշված փոփոխվող ակտի լրիվ անվանումը համապատասխանեցնել Հայաստանի Հանրապետության կառավարության 2003 թվականի օգոստոսի 21-ի 1129-Ն որոշման վերնագրին:
	Ընդունվել է իրացված չէ

	24. «Հայաստանի Հանրապետության կառավարության 2010 թվականի մարտի 18-ի «Թմրամիջոցների և հոգեմետ (հոգեներգործուն) նյութերի և դրանց պրեկուրսորների շրջանառության կանոնները սահմանելու մասին» 270-Ն որոշման մեջ փոփոխություններ և լրացումներ կատարելու մասին» ՀՀ կառավարության նախագծի (այսուհետ՝ նախագիծ)  վերաբերյալ հայտնում ենք հետևյալը՝
1. Անհրաժեշտ է նախագծի վերնագիրում հիշատակել փոփոխվող ակտի կրճատ անվանումը, ղեկավարվելով «Նորմատիվ իրավական ակտերի մասին» ՀՀ օրենքի 12-րդ հոդվածի 5-րդ մասի դրույթներով, որի համաձայն՝ «Նորմատիվ իրավական ակտում փոփոխություններ կամ լրացումներ նախատեսող կամ իրավական ակտի գործողությունը դադարեցնող իրավական ակտի վերնագրում բերվում է միայն փոփոխվող կամ գործողությունը դադարեցվող իրավական ակտի` սույն օրենքի սահմանված կրճատ անվանումը»:
	Ընդունվել է: իրացված չէ

	25.«Հայաստանի Հանրապետության կառավարության 2010 թվականի մարտի 18-ի «Թմրամիջոցների և հոգեմետ (հոգեներգործուն) նյութերի և դրանց պրեկուրսորների շրջանառության կանոնները սահմանելու մասին» 270-Ն որոշման մեջ փոփոխություններ և լրացումներ կատարելու մասին (այսուհետ՝ նախագիծ)  վերաբերյալ հայտնում ենք հետևյալը՝
1.  Անհրաժեշտ է նախագծի 1-ին կետում նշված «կանեփի շրջանառության կանոնները» և նախագծի 2-րդ կետում նշված՝ «ԿԱՆԵՓԻ ՇՐՋԱՆԱՌՈՒԹՅԱՆ ՀԱՏՈՒԿ ԿԱՆՈՆՆԵՐԸ» հասկացությունները համապատասխանեցնել միմյանց և օգտագործել նույնանման կերպով:
	Ընդունվել է: իրացված չէ

	 26. Անհրաժեշտ է նախագծի 2-րդ կետում Հայաստանի Հանրապետության կառավարության 2010 թվականի մարտի 18-ի  N 270-Ն որոշուման  լրացվող  հավելված  1.1-ը սահմանել նախագծի հավելվածի տեսքով:
	Ընդունվել է: իրացված չէ

	27. Անհրաժեշտ է նախագծի 2-րդ կետում Հայաստանի Հանրապետության կառավարության 2010 թվականի մարտի 18-ի  N 270-Ն որոշման  լրացվող  հավելված  1.1-ի 2-րդ, 5-րդ և 6-րդ կետերում սահմանվող իրավակարգավորումները սահմանել որպես իմպերատիվ նորմ, դրանց տալով պարտադիր բնույթ: Բացի այդ, նախագծից պարզ չի դառնում, թե ինչ պատասխանատվության միջոցներ են սահմանված կամ սահմանվելու այդ պահանջները խախտելու պարագայում, իսկ իրավական այն նորմը, որը փաստացի ապահովված չէ պատասխանատվության համապատասխան միջոցներով, այդ նորմի պահպանումը իրավակիրառման գործընթացում, բավականին խնդրահարույց և անիրատեսական է:
	Ընդունվել է: իրացված չէ

	28. Նախագծի 2-րդ կետում Հայաստանի Հանրապետության կառավարության 2010 թվականի մարտի 18-ի  N 270-Ն որոշուման  լրացվող  հավելված 1.1-ի 3-րդ կետում սահմանված է, որ՝
« 3. Արտադրական կանեփի աճեցման, մշակման, արտադրության, վերամշակման համար անհրաժեշտ են՝
տնկարան համապատասխան կահավորմամբ, տեխնիկական հագեցվածությամբ և անվտանգության համակարգի առկայությամբ,
ջերմոց համապատասխան կահավորմամբ, տեխնիկական հագեցվածությամբ և անվտանգության համակարգի առկայությամբ,
մշակման (մաքրման, մանրացման, կտրատման, չորացման և այլն), փաթեթավորման սենյակ տեխնիկական հագեցվածությամբ և անվտանգության համակարգի առկայությամբ,
պահեստ համապատասխան կահավորմամբ և անվտանգության համակարգի առկայությամբ,
լաբորատորիա,
հանդերձարան, հանգստի սենյակ»։
Վերոնշյալ իրավակարգավորումը փաստացի հակասում է ՀՀ Սահմանադրության 79-րդ հոդվածով ամրագրված իրավական որոշակիության սկզբունքին, քանի որ այդ իրավակարգավորումից պարզ չի դառնում, թե որտե՞ղ է սահմանված կամ սահմանվելու, օրինակ տնկարան համապատասխան կահավորմանն, տեխնիկական հագեցվածությանն և այլ պահանջներին առաջադրվող հստակ և մանրամասն պայմանները: Բացի վերոգրյալը, անհրաժեշտ է հստակեցնել նաև նույն հավելվածի 12-րդ, 13-րդ և 15-րդ կետերում նշված՝ փորձաքննության համար կահավորված փակ լաբորատորիաներին առաջադրվող հստակ պայմանները և ջերմոցների, տնկարանների և լաբորատորիաների անվտանգության ապահովման պլանին և արտադրական կանեփի փաթեթավորմանը առաջադրվող հստակ պահանջները, քանի որ դրանք բավարար չափով հստակ և համապարփակ չեն:
	Ընդունվել է: իրացված չէ

	29. Նախագծի 8-րդ կետում որպես գրանցամատյան վարող անձ նշվում է  արտադրական կանեփի շրջանառությանն ուղղված գործունեություն իրականացնող անձինք, մինչդեռ նույն կետում որպես նշված գրանցամատյանները միասնական էլեկտրոնային հարթակում, գրանցված անձնական էջում վարում է  լիցենզառու անձը: Ուստի անհրաժեշտ է համապատասխանեցնել վերոնշյալ իրավակարգավորումները, հստակեցնելով, թե արդյ՞ոք սույն երկու գործառույթները իրականացնում են նույն անձինք, թ՞ե ոչ:
	Իրացված չէ

	30. Նախագծի 2-րդ կետում Հայաստանի Հանրապետության կառավարության 2010 թվականի մարտի 18-ի  N 270-Ն որոշուման  լրացվող  հավելված 1.1-ի 8-րդ կետում անհրաժեշտ է հստակեցնել նաև, թե ինչ միասնական էլեկտրոնային հարթակի մասին է խոսքը:
	Իրացված չէ

	31.Նախագծի 2-րդ կետում Հայաստանի Հանրապետության կառավարության 2010 թվականի մարտի 18-ի  N 270-Ն որոշուման  լրացվող  հավելված 1.1-ի 9-րդ կետում անհրաժեշտ է հստակ սահմանել կանեփի արտադրության գործընթացի արդյունքում առաջացած այն բոլոր նյութերի, այդ թվում՝ կանեփի, որը պարունակում է օրենքով նախատեսված տետրահիդրոկաննաբինոլի (THC) և կանաբիդիոլի (CBD) թույլատրելի կոնցենտրացիայից ավելի բարձր կոնցենտրացիա, ոչնչացման հստակ կարգը:
Անհրաժեշտ է նախագծի 2-րդ կետում Հայաստանի Հանրապետության կառավարության 2010 թվականի մարտի 18-ի  N 270-Ն որոշման  լրացվող  հավելված 1.1-ի 13-րդ կետում նշված՝ «,անգամ եթե տնկարանն ու ջերմոցը գտնվում են միմյանց հարևանությամբ» բառերը հանել` դրանց աննպատակահարմարությունից ելնելով:
	Իրացված չէ

	2.ՀՀ առողջապահության նախարարություն
	04.06.2021

	
	N 33348

	1.«Արտադրական կանեփ» բառերը փոխարինել «տեխնիկական կանեփ» 
	Չի ընդունվել, քանի որ այդ հասկացությունները ըստ էության նույնական են, իսկ «Թմրամիջոցների և հոգեմետ (հոգեներգործուն) նյութերի մասին» ՀՀ օրենքում կատարված փոփոխություններով և լրացումներով կարգավորվում են արտադրական կանեփի արտադրության հետ կապված հարաբերությունները:

	2. Հոգեմետ դեղեր» և «հոգեմետ նյութեր» բառերը փոխարինել «հոգեմետ (հոգեներգործուն) նյութեր» բառերով` «Դեղերի մասին» և «Թմրամիջոցների և հոգեմետ (հոգեներգործուն) նյութերի մասին» ՀՀ օրենքների ձևակերպումներին համապատասխանեցնելու նպատակով:
	Ընդունվել է:

	3. 1-ին հավելվածի 7-րդ, 11-րդ, 13-րդ, 15-րդ, 17-րդ, 18-րդ և 2-րդ հավելվածի 17-րդ կետերով սահմանված դրույթները դուրս են նախագծով կարգավորվող հարաբերությունների շրջանակից, ուստի առաջարկվում է դրանք հանել հավելվածներից: 
	Չի ընդունվել, քանի որ այդ կետերով կարգավորվող հարաբերությունները լիովին տեղավորվում են ՀՀ կառավարության որոշման նախագծի կարգավորման առարկայի շրջանակներում:

	4. 2-րդ և 3-րդ հավելվածները վերնագրել օրենսդրական տեխնիկայի կանոնների պահպանմամբ
	Իրացված չէ

	5.Դեղագետի դեղագործական մասնագետի պահանջը վերանայել` հաշվի առնելով, որ մշակաբույսը չի օգտագործվելու բժշկական նպատակներով;
	Չի ընդունվել:

	6. Ներկայումս շրջանառվում է Հայաստանի Հանրապետության կառավարության 2002 թվականի հունիսի 29-ի «Հայաստանի Հանրապետությունում դեղերի արտադրության, դեղատնային գործունեության, կազմակերպությունների կամ անհատ ձեռնարկատերերի կողմից բժշկական օգնության և սպասարկման իրականացման, դեղերի մեծածախ իրացման լիցենզավորման կարգերը և նշված գործունեությունների իրականացման լիցենզիայի ձևերը հաստատելու մասին» N 867 որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը: Սույն նախագծով փոփոխության են ենթարկվել լիցենզավորման համար ներկայացվող հայտերի ձևերը, ինչպես նաև նախատեսվում է Հայաստանի Հանրապետության կառավարության 2011 թվականի մարտի 18-ի «Թմրամիջոցների կամ հոգեմետ նյութերի կամ Հայաստանի Հանրապետության կառավարության սահմանած` դրանց պրեկուրսորների արտադրության, արտահանման, ներմուծման կամ մեծածախ առևտրի իրականացման լիցենզավորման կարգերը և այդ գործունեությունների իրականացման լիցենզիաների ձևերը հաստատելու մասին» N 281-Ն որոշման մեջ նույնպես փոփոխել հայտերի ձևերը, ուստի առաջարկում ենք տեխնիկական կանեփի արտադրության լիցենզիա ստանալու և տեխնիկական կանեփի արտահանման, ներմուծման կամ մեծածախ առևտրի իրականացման գործունեության իրականացման լիցենզավորման մասին հայտերի հետևյալ ձևերը`
(ձևերը չեն կցվում ծավալուն լինելով պայմանավորված) 
	Որոշել ընդունելի են այդ ձևերը թե ոչ

	7. 1-ին հավելվածում առաջարկվում է`
ա. 2-րդ բաժնում վերնագրից հանել «մերժման հիմքերը» բառերը, քանի որ դրանք սահմանված են համանուն վերնագիր ունեցող 3-րդ բաժնում:
	Ընդունվել է;

	8. 9-րդ կետի 2-րդ ենթակետից հանել «և պետական գրանցման վկայականի» բառերը, քանի որ Առողջապահության նախարարությունն ունի թույլտվություն մուտք գործել Արդարադատության նախարարության իրավաբանական անձանց պետական ռեգիստրի գործակալության պաշտոնական կայքի տվյալների բազա:
	Ընդունվել է:

	9. 9-րդ կետի 19-րդ ենթակետում «բարձրագույն մասնագիտական կրթության վկայականների (դիպլոմներ), հետբուհական կրթության վկայականների» ձևակերպումները համապատասխանեցնել «Բարձրագույն և հետբուհական մասնագիտական կրթության մասին» ՀՀ օրենքի դրույթներին
	Իրացված չէ

	11. 11-րդ կետում «Լիցենզիա ստացած» բառերը փոխարինել «Լիցենզիա ստանալու համար» բառերով` հիմք ընդունելով «Լիցենզավորման մասին» ՀՀ օրենքի 15-րդ հոդվածի 1-ին մասը` համաձայն որի` Եթե լիցենզավորման ենթակա գործունեության առանձին տեսակների իրականացման համար պահանջվում է հատուկ տեխնիկական պայմանների առկայություն, ապա լիցենզավորման ենթակա նման գործունեությամբ զբաղվելու համար կարող են սահմանվել կոնկրետ տեխնիկական պահանջներ և պայմաններ:
	Ընդունվել է:  ստուգել

	12. 20-րդ կետի 1-ին ենթակետում սահմանվել է, որ արտադրական կանեփի արտադրության գործունեության իրականացման լիցենզիա ստանալու հայտը մերժվում է, երբ ներկայացված փաստաթղթերը թերի են, սակայն նույն բաժնում չի սահմանվել, որ փաստաթղթերը թերի լինելու հիմքով լիցենզիա ստանալու մասին հայտը մերժվում է, եթե դրա մասին պատշաճ ձևով նախազգուշացումը լիցենզավորող մարմնի կողմից ուղարկվելու օրվան հաջորդող 5 աշխատանքային օրվա ընթացքում հայտատուն չի ներկայացնում անհրաժեշտ փաստաթղթեր կամ նյութեր: Մինչդեռ Նախագծի 3-րդ հավելվածի 20-րդ կետով նման կարգավորում է սահմանվել արտադրական կանեփի արտահանման կամ ներմուծման կամ մեծածախ առևտրի իրականացման նպատակով լիցենզիա ստանալու հայտը նույն հիմքով մերժելու դեպքում: Ուստի, առաջարկվում է փաստաթղթերը թերի լինելու հիմքով հայտերի մերժման կարգավորումները համապատասխանեցնել:
	Ընդունվել է:

	13.Հայաստանի Հանրապետության կառավարության 2019 թվականի օգոստոսի 22-ի «Վերահսկողություն իրականացնող լիազոր մարմիններ ճանաչելու մասին» N 1071-Ա որոշման մեջ փոփոխություններ և լրացումներ կատարելու մասին որոշման նախագծում առաջարկվում է`
1)  «թվականի N -- -Ն» բառերը փոխարինել «թվականի N -- -Ա» բառերով` հիմք ընդունելով «Նորմատիվ իրավական ակտերի մասին» օրենքի 34-րդ հոդվածի 2-րդ մասը, համաձայն որի` նորմատիվ իրավական ակտում փոփոխություն կամ լրացում կարող է կատարվել միայն նույն տեսակի և բնույթի նորմատիվ իրավական ակտով:
	Իրացված չէ

	14. Վերնագիրը համապատասխանեցնել «Նորմատիվ իրավական ակտերի մասին» ՀՀ օրենքի 12-րդ հոդվածի 1-ին մասով սահմանված պահանջին, համաձայն որի` նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը
	Իրացված չէ

	15. Նախաբանից հանել «Թմրամիջոցների և հոգեմետ (հոգեներգործուն) նյութերի մասին» օրենքի լիազորող նորմը, քանի որ նախագիծը ոչ թե նոր որոշում կայացնելու մասին է, այլ գործող որոշման մեջ փոփոխություն կատարելու մասին;
	Իրացված չէ

	16. 1-ին կետում «մասում» բառը փոխարինել «կետում» բառով:
	Իրացված չէ

	17. «Հայաստանի Հանրապետությունում արտադրական կանեփի հետ կապված գործունեության իրականացման լիցենզավորման միջգերատեսչական հանձնաժողով ստեղծելու մասին» Կառավարության որոշման նախագծի 2-րդ կետում անհրաժեշտ է հավելվածի վերնագիրը համապատասխանեցնել լիազոր նորմի ձևակերպմանը: Միաժամանակ, հաշվի առնելով «Լիցենզավորման մասին» օրենքի 8-րդ հոդվածի 3-րդ մասով սահմանված իրավադրույթը, առաջարկվում է նախագծից հանել միջգերատեսչական հանձնաժողովի վերաբերյալ կարգավորումները և սահմանել դրույթներ, համաձայն որոնց` նախագծերով առաջարկվող լիցենզիաները կտրամադրվեն Ազգային անվտանգության ծառայության, Ոստիկանության, Էկոնոմիկայի նախարարության համապատասխան  եզրակացություների հիման վրա` լիազոր մարմնի կողմից` վերջինիս լիցենզավորման հանձնաժողովի վերջնական եզրակացությամբ:
	Ընդունվել է ի գիտություն, քանի որ նախագծերի լրամշակված փաթեթում սույն որոշումն այլևս ներառված չէ:

	18. «Հայաստանի Հանրապետության կառավարության 2010 թվականի մարտի 18-ի «Թմրամիջոցների և հոգեմետ (հոգեներգործուն) նյութերի և դրանց պրեկուրսորների շրջանառության կանոնները սահմանելու մասին» N 270-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծում առաջարկվում է`
1) Վերնագիրը համապատասխանեցնել «Նորմատիվ իրավական ակտերի մասին» ՀՀ օրենքի 12-րդ հոդվածի 1-ին մասով սահմանված պահանջին, համաձայն որի` նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը.

	Իրացված չէ

	19. Հավելվածի 1-ին կետից հանել «օրինական» բառը` ձևակերպումը «թմրամիջոցների և հոգեմետ (հոգեներգործուն) նյութերի մասին» ՀՀ օրենքի 4-րդ հոդվածի 3-րդ մասի  ձևակերպմանը համապատասխանեցնելու նպատակով:
	Իրացված չէ

	20. «Հայաստանի Հանրապետության կառավարության 2003 թվականի օգոստոսի 21-ի «Հայաստանի Հանրապետությունում հսկման ենթակա թմրամիջոցների, հոգեմետ նյութերի և դրանց պրեկուրսորների կազմը (ցանկը) հաստատելու մասին» N 1129-Ն որոշման մեջ փոփոխություններ և լրացումներ կատարելու մասին» որոշման նախագծում առաջարկվում է`
1) Վերնագիրը համապատասխանեցնել «Նորմատիվ իրավական ակտերի մասին» ՀՀ օրենքի 12-րդ հոդվածի 1-ին մասով սահմանված պահանջին, համաձայն որի` նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
	Իրացված չէ

	21. Նախաբանից հանել «Թմրամիջոցների և հոգեմետ (հոգեներգործուն) նյութերի մասին» օրենքի լիազորող նորմը, քանի որ նախագիծը ոչ թե նոր որոշում կայացնելու մասին է, այլ որոշման մեջ փոփոխություն կատարելու մասին.
	Իրացված չէ

	22. Միաժամանակ անհրաժեշտ է նշել, որ Առողջապահության համաշխարհային կազմակերպության կարծիքի համաձայն` կանաբիդիոլ պարունակող և 0.2 տոկոսից ավելի տետրահիդրոկանաբինոլ պարունակող նյութերի նկատմամբ միջազգային վերահսկողության անհրաժեշտությունը բացակայում է: Սակայն ներկայացված նախագծում տետրահիդրոկանաբինոլի պարունակությունը սահմանված է մինչև 0.3 տոկոս: Բացի այդ, եթե արտադրական (տեխնիկական) կանեփն ընդգրկվելու է Հայաստանի Հանրապետության կառավարության 2003 թվականի օգոստոսի 21-ի N 1129-Ն որոշմամբ հաստատված Հակաստանի Հանրապետությունում հսկման ենթակա թմրամիջոցների, հոգեմետ նյութերի և դրանց պրեկուրսորների կազմի Ցուցակ 2-ում, որտեղ ընդգրկված նյութերն օգտագործվում են բժշկական նպատակներով, հանդիսանում են դեղանյութեր, դրանց վրա տարածվելու են բոլոր այն օրենսդրական պահանջները, որոնք նախատեսված են դեղերի շրջանառության ոլորտին վերաբերող իրավակարգավորումներին: Անհրաժեշտ է նշել նաև, որ նախագծի 2-րդ կետում ձևակերպումն անհասկանալի է, արտադրական (տեխնիկական) կանեփի բաղադրության մեջ տետրահիդրոկանաբինոլի պարունակությունը պետք է լինի 0.2%-ից քիչ, այս առումով անհրաժեշտ է ուսումնասիրել և ճշգրիտ նշել՝ «Կանեփ, որի բաղադրության մեջ տետրահիդրոկանաբինոլի պարունակությունը 0.2%-ից քիչ է:
	Իրացված չէ

	23.Միջազգային կարգավորումների մասով հարկ է նշել, որ կանաբիդիոլ նյութը միջազգայնորեն չի հսկվում, ՄԱԿ-ի Թմրամիջոցների հսկման միջազգային կոմիտեն չունի սահմանված պահանջներ, տեխնիկական կանեփի ցանքատարածքներին, հումքին, դրանից ստացվող պրոդուկտներին վերաբերվող, դրա համար չկան նախատեսված տարեկան պահանջարկի հաշվարկներ, եռամսյակային և տարեկան հաշվետվությունների ներկայացման պահանջներ: 

	Ընդունվել է ի գիտություն:

	24. Ինչ վերաբերում է տեխնիկական կանեփից ստացվող յուղը որպես սննդային հավելում օգտագործելուն, ապա հարկ է նշել, որ Կանեփը (Cannabis) ընդգրկված է ԵԱՏՄ-ի «Սննդային արտադրանքների անվտանգություն» Տեխնիկական Կանոնակարգի հավելված 7-ի կետ 1.1-ում, որտեղ նշված է՝ «Հոգեմետ նյութեր, թմրամիջոցներ պարունակող, ուժեղ ազդող կամ թունավոր բույսեր և նրանց վերամշակման արդյունքում ստացված արտադրանք, որոնց կիրառումը կենսաբանական ակտիվ հավելումների կազմում արգելված է»: Ուստի, կանաբիդիոլ պարունակող ցանկացած արտադրանք չի կարող կիրառվել որպես կենսաբանական ակտիվ հավելում, իսկ որպես բուժամիջոց կիրառելու համար ապացույցների առկայության դեպքում, դրա շրջանառությունը պետք է ենթարկվի «Դեղերի մասին» օրենքի կարգավորումներին: Բացի այդ, Կանաբիդիոլ նյութի որևէ բուժական ազդեցություն ապացուցված չէ, ավելին,  կանաբիդիոլի ու տետրահիդրոկանաբինոլի զուգակցված օգտագործման ժամանակ ուժեղանում է վերջինիս հոգեմետ ազդեցությունը, դրսևորվում են շիզոֆրենիայի նման ախտանիշներ: Առողջապահության Համաշխարհային Կազմակերպությունը ներկայում չի երաշխավորում Կանաբիդիոլի օգտագործումը բժշկական նպատակներով (https://www.who.int/features/qa/cannabidiol/ru/): Ներկայումս պաշտոնական բժշկության մեջ հայտնի չեն կանաբիդիոլ պարունակող դեղերի կիրառման վերաբերյալ գիտական ապացույցներ:
	Ընդունվել է ի գիտություն:

	25.Միաժամանակ հարկ է նշել, որ պարզ չէ, թե որ լաբորատորիաներն են իրականացնելու հետազոտություններ՝ պարզելու տետրահիդրոկանաբինոլի և կանաբիդիոլների պարունակությունը մշակաբույսի կազմում, և որ կազմակերպությունները և ինչպես են իրականացնելու հսկողությունը:
	Իրացված չէ:

	3.ՀՀ էկոնոմիկայի նախարարություն
	08.06.2021

	
	N 33927

	1. Հայաստանի Հանրապետությունում արտադրական կանեփի հետ կապված գործունեության իրականացման լիցենզավորման միջգերատեսչական հանձնաժողով ստեղծելու մասին» ՀՀ կառավարության որոշման նախագծի 1-ին կետում առաջարկվում է «Հայաստանի Հանրապետության առողջապահության նախարարի ղեկավարությամբ» բառերը փոխարինել «Հայաստանի Հանրապետության էկոնոմիկայի նախարարի ղեկավարությամբ» բառերով և միջգերատեսչական հանձնաժողովի կազմում ընդգրկել նաև Սննդամթերքի անվտանգության տեսչական մարմնի ներկայացուցիչ։
	Ընդունվել է ի գիտություն, քանի որ նախագծերի լրամշակված փաթեթում սույն որոշումն այլևս ներառված չէ:

	2. Վերահսկողություն իրականացնող լիազոր մարմիններ ճանաչելու մասին»              N1071-Ա որոշման 4-րդ մասից առաջարկվում է հանել արտադրական կանեփի արտադրություն բառերը, քանի որ մշակության և վերամշակման ընթացքում վերահսկողություն իրականացնող մարմինները սննդամթերքի անվտանգության տեսչական մարմինն է և ՀՀ ոստիկանությունը։
	

	3. «Հայաստանի Հանրապետությունում հսկման ենթակա թմրամիջոցների, հոգեմետ նյութերի և դրանց պրեկուրսորների կազմը (ցանկը) հաստատելու մասին» N 1129-ն որոշմամբ հաստատված Հավելվածի Ցուցակ № 2-ում «Կանեփի հետևյալ ենթատեսակները՝ արտադրական կանեփ՝» բառերը փոխարինել «մշակովի կանեփի ենթատեսակի (Cannabis sativa L. subsp. sativa)» բառերով։
	

	4. Հայաստանի Հանրապետության կառավարության 2010 թվականի մարտի     18-ի «Թմրամիջոցների և հոգեմետ (հոգեներգործուն) նյութերի և դրանց պրեկուրսորների շրջանառության կանոնները սահմանելու մասին» N 270-ն որոշման մեջ փոփոխություններ և լրացումներ կատարելու մասին որոշման նախագծում առաջարկվում է՝
1) N 1.1. հավելվածի 2-րդ կետի «Արտադրական կանեփ չի աճեցվում, արտադրվում, մշակվում, վերամշակվում անձնական օգտագործման համար։» բառերը խմբագրել «Արտադրական կանեփի բույսերը չեն մշակվում և վերամշակվում անձնական օգտագործման համար։», քանի որ «աճեցում, արտադրություն, մշակություն» գործողությունները համարժեք են
	Ընդունվել է:

	5 3-րդ կետը ևս խմբագրել հետևյալ կերպ «Արտադրական կանեփի մշակության և վերամշակման համար անհրաժեշտ են՝» 
	Ընդունվել է:

	6. 3-րդ կետի 1) և 2) ենթակետերը միավորել և խմբագրել հետևյալ կերպ՝ «1) փակ տարածքներ և ջերմատներ, դրանց տեխնոլոգիական ապահովման, ինչպես նաև շահագործման համար օգտագործվող սարքեր, սարքավորումներ և նյութեր ու անվտանգության համակարգի առկայություն»
	Ընդունվել է:

	7. 3-րդ ենթակետի «մշակման (մաքրման, մանրացման, կտրատման, չորացման և այլն), փաթեթավորման սենյակ տեխնիկական հագեցվածությամբ և անվտանգության համակարգի առկայությամբ» բառերը փոխարինել «վերամշակման (չորացման, առանձնացման, մանրացման, յուղի զտման և այլն) փաթեթավորման սենյակ անհրաժեշտ սարք, սարքավորումների, նյութերի հագեցվածությամբ և անվտանգության համակարգի առկայությամբ» բառերով,

	Ընդունվել է:

	8. 4-րդ կետի «Արտադրված արտադրական կանեփի, արտադրական կանեփի բույսերի, սերմերի, արտադրական կանեփի բուսախեժի» բառերը փոխարինել «արտադրական կանեփի բերքի, մայր բույսերի, կտրոնների, սածիլների, սերմերի» բառերով, քանի որ «արտադրական կանեփի բերք» հասկացության մեջ դիտարկվում է ստացված ամբողջական բույսը իր ծաղկագլխիկներով, իսկ բուսախեժը ստացվում է հիմնականում կանաչ զանգվածից ու ծաղկագլխիկներից՝ վերամշակման ընթացքում» բառերով
	Ընդունվել է: ստուգել 

	9. 5-րդ և 6-րդ կետում «Արտադրական  կանեփի կամ արտադրական կանեփի բույսերի, սերմերի, բուսախեժի» բառերը խմբագրել «արտադրական կանեփի բերքի, մայր բույսերի, կտրոնների, սածիլների, սերմերի»
	Ընդունվել է:

	10. 8-րդ կետում «արտադրական կանեփի սերմերի, արտադրական կանեփի բույսերի և կանեփի սպառման (վաճառք, արտահանում) ծավալը և բացթողման» բառերը փոխարինել «արտադրական կանեփի սերմերի, սածիլների, մայր բույսերի, կտրոնների և արտադրական կանեփի բերքի և դրա վերամշակման արդյունքում ստացված արտադրանքի» բառերով
	Ընդունվել է:

	11. 9-րդ կետը խմբագրել հետևյալ կերպ «Արտադրական կանեփի մշակության և վերամշակման ընթացքում ստացված այն բոլոր նյութերը, այդ թվում՝ բույսերը, որոնք պարունակում են ՀՀ օրենքով նախատեսված տետրահիդրոկաննաբինոլի  (THC) թույլատրելի կոնցենտրացիայից ավելի բարձր կոնցենտրացիա ավելի բարձր ենթակա են ոչնչացման վերահսկողության սահմանման մասին կարգով»
	Ընդունվել է, նորմը մասամբ խմբագրվել է:

	12. 10-րդ կետում «սերմեր» բառից հետո ավելացնել «սածիլներ, մայր բույսեր, կտրոններ»: Հայաստանի Հանրապետություն ներմուծվող արտադրական կանեփի սերմերը ներմուծվում են դրոշմված (կնքված) և պիտակավորված փաթեթներով (տարաներով), յուրաքանչյուր խմբաքանակ ուղեկցվում է արտահանող երկրի իրավասու կազմակերպության կողմից տրված սերմերի, սածիլների, մայր բույսերի  սորտային պատկանելիության և որակական ցուցանիշների հավաստագրերով և ներմուծման բուսասանիտարական հավաստագրերով
	Ընդունվել է: ստուգել 

	13. 11-րդ կետի «փակ ջերմոցներում, փակ տնկարաններում։» բառերը փոխարինել «փակ կառույցներում՝ ջերմատներում, սածիլանոցներում, տնկարաններում» բառերով
	Ընդունվել է:

	14. 12-րդ կետը խմբագրել հետևյալ կերպ «Արտադրական կանեփի բույսերի, ստացված բերքի, դրա արտադրանքի վերամշակման տարբեր փուլերում և վերջնական ստացված արտադրանքի լաբորատոր փորձաքննությունն իրականացվում է փորձաքննության համար կահավորված փակ լաբորատորիաներում, իսկ վերամշակումը, այդ թվում՝ չորացում, մաքրում, մանրացում, զտումը և փաթեթավորումը դրա համար նախատեսված սենյակում»
	Ընդունվել է:

	15. 13-րդ կետը խմբագրել հետևյալ կերպ «Արտադրական կանեփի սերմերից սածիլների, դրանցից մայր բույսերի, այնուհետև կտրոնների ստացումը իրականացվում է բացառապես փակ կառույցներում, որոնք առանձնացված են կանեփի բույսերի մշակության համար նախատեսված ջերմատներից, անգամ եթե դրանք գտնվում են միմյանց հարևանությամբ»
	Ընդունվել է:

	16. 14-րդ կետում և ամբողջ նախագծում «ջերմոց» բառը փոխարինել «ջերմատուն» բառով
	Ընդունվել է:

	17. 15-րդ կետի «Աճեցված, արտադրված, մշակված, վերամշակված արտադրական կանեփը, արտադրական կանեփի բույսերը, սերմերը, բուսախեժն» բառերը փոխարինել «Աճեցված արտադրական կանեփի բույսերը, դրանց ծաղկագլխիկները և վերամշակման արդյունքում ստացված արտադրանքը» բառերով
	Իրացված չէ

	18. 16-րդ կետի «Արտադրական կանեփի, արտադրական կանեփի բույսերի, սերմերի, բուսախեժի» բառերը փոխարինել «Արտադրական կանեփի բույսերի, ծաղկագլխիկների և դրանց վերամշակման արդյունքում ստացված արտադրանքի»։
	Իրացված չէ

	19. «Արտադրական կանեփի արտադրության, ներմուծման, արտահանման կամ մեծածախ առևտրի իրականացման լիցենզավորման կարգերը  և այդ գործունեության իրականացման լիցենզիաների ձևերը հաստատելու մասին» ՀՀ կառավարության որոշման նախագծի 2-րդ կետում «առողջապահության նախարարությանը» բառերը փոխարինել «էկոնոմիկայի նախարարությանը», քանի որ արտադրական կանեփի մշակությունը և վերամշակումը լիարժեք համարվում է գյուղատնտեսական գործունեություն և անգամ ստացված վերջնական արտադրանքը դեռևս չի դիտարկվում որպես դեղ։ Բացի այդ այլ պետություններում ևս լիազոր մարմինը համարվում է գյուղատնտեսության ոլորտը համակարգող համապատասխան մարմինը։
	Չի ընդունվել, քանի որ ՀՀ առողջապահության նախարարությունը ներկայումս իրականացնում է թմրամիջոցների հետ կապված գործունեության լիցոնզավորումը, իսկ արտադրական կանեփն, այնուամենայնիվ որպե կանեփի կարող է համարվել որպես թմրամիջոց: Ոլորտում գործունեության իրականացման համար առավել հարթ և արդեն իսկ պրակտիկայում գործող ընթացակարգեր ներդնելու տեսանկյունից որպես լիցենզավորող մարմին նպատակահարմար է համարվում դիտարկել առողջապահության նախարարությանը:

	20. «Արտադրական կանեփի արտադրության, ներմուծման, արտահանման կամ մեծածախ առևտրի իրականացման լիցենզավորման կարգերը  և այդ գործունեության իրականացման լիցենզիաների ձևերը հաստատելու մասին» ՀՀ կառավարության որոշման նախագծի հավելված № 1-ում առաջարկվում է՝ 
1) 9-րդ կետի 13-րդ ենթակետը խմբագրել հետևյալ կերպ «արտադրական կանեփի սորտերի բնութագիրը, որոնք առաջարկվում է մշակել և վերամշակել, ներառյալ դրանց ծագման և որակի հավաստագրերը, տեղեկություններ բույսերի (սերմերի, սածիլների, կտրոնների) մատակարար հանդիսացող իրավաբանական անձի անվանումը, հասցեն, երկիրը և կապի այլ տվյալներ, ընդ որում նոր սորտերի մշակության դեպքում նաև դրանց վերաբերող տվյալները՝ անկախ նոր լիցենազիա ստանալու անհրաժեշտությունից»
	Իրացված չէ

	21. 14-րդ կետը խմբագրել հետևյալ կերպ «առաջարկվող սորտերի մշակության եղանակներն ու պայմանները»
	Ընդունվել է:

	22. 15-րդ կետում «բույսերում» բառը փոխարինել «սորտերում» բառով 
	Ընդունվել է մասամբ, ավելացվել է համապատասխան բառը:

	23. 16-րդ ենթակետի «արտադրական կանեփի, արտադրական կանեփի բույսերի կամ արտադրական կանեփի բուսախեժի առավելագույն չափն» բառերը փոխարինել «արտադրական կանեփի բույսերի, ծաղկագլխիկների և կանաչ զանգվածի կամ բուսախեժի և դրանց վերամշակման արդյունքում ստացվող կաննաբիդիոլի յուղի կամ երկրորդային այլ արտադրանքի» բառերով 
	Իրացված չէ

	24. 17-րդ ենթակետի «(ներառյալ արտադրական կանեփի բույսերի քանակը, որը կպահանջվի սերմերի համար, արտադրական կանեփի բույսեր բազմացնելու և շտամների պահպանման համար)» բառերը փոխարինել «արտադրական կանեփի բույսերի առավելագույն քանակը (ներառյալ սերմերի քանակը, որից կստացվեն սածիլներ և մայր բույսեր կամ դրանց քանակը, որից կստացվեն մշակվող տարածության համար պահանջվող քանակի կտրոնները)»,
	Իրացված չէ

	25. 19-րդ ենթակետի «դեղագետի, դեղաբան-քիմիկոսի որակավորում» բառերը փոխարինել «քիմիկոսի որակավորում»
	Չի ընդունվել:

	26. 10-րդ կետը «արտադրական կանեփի արտադրման, մշակման, վերամշակման համար նախատեսված համապատասխան տարածքներ՝ ներառյալ պահպանման համար պահեստ (բունկեր), տնկարան, ջերմոց» բառերը փոխարինել «արտադրական կանեփի մշակության, վերամշակման բոլոր փուլերի համար նախատեսված համապատասխան տարածքներ՝ ներառյալ պահպանման համար պահեստ (բունկեր), տնկարան, ջերմատուն» բառերով, իսկ «ջերմոց» բառը փոխարինել «ջերմատուն» բառով 
	Ընդունվել է: ստուգել 

	27. 12-րդ կետի «Արտադրական կանեփը, արտադրական կանեփի բույսերը ինչպես նաև բուսախեժն» բառերը փոխարինել «Արտադրական կանեփի բույսերը՝ ներառյալ ծաղկագլուխները, կանաչ զանգվածը, բուսախեժը, ինչպես նաև վերամշակված արտադրանքը» բառերով
	Իրացված չէ

	28. «Արտադրական կանեփի արտադրության գործունեության իրականացման լիցենզավորման» կարգի 2-րդ գլխի 16-րդ կետի 2-րդ ենթակետում նախատեսել ժամկետ՝ նախկինում վարչական պատասխանատվության ենթարկված լինելու վերաբերյալ, հաշվի առնելով Վարչական իրավախախտումների վերաբերյալ օրենսգրքի 38-րդ հոդվածի այն կարգավարումը՝ համաձայն որի, եթե վարչական տույժի ենթարկված անձը տույժի կատարումն ավարտելու օրվանից մեկ տարվա ընթացքում նոր վարչական իրավախախտում չի կատարել, ապա այդ անձը համարվում է վարչական տույժի չենթարկված։ Մինչդեռ նախագծում նշվածի հետ կապված որևէ անդրադարձ չի կատարվել։
	

	29. Միաժամանակ առաջարկվում է առանձին ՀՀ կառավարության որոշմամբ սահմանել արտադրական կանեփի բույսերի նմուշառման կարգը, նմուշառման ժամկետները և լաբորատոր փորձաքննությունների անցկանցման կարգը։ 
	

	30. Անհրաժեշտ է համապատասխան իրավական ակտով սահմանել Հայաստանի Հանրապետությունում արտադրական կանեփի թույլատրված սորտերի ցանկը։ 
	Համապատասխան ցանկ սահմանելու նպատակահարմարությունը կարող է քննարկվել հետագայում:

	4.ՀՀ շրջակա միջավայրի նախարարություն
	25.05.2021

	
	N 31173

	Դիտողություններ և առաջարկներ չկան:
	Ընդունվել է ի գիտություն:

	5. ՀՀ տարածքային կատավարման և ենթակառուցվածքների նախարարություն
	20.05.2021

	
	N 30426

	«Արտադրական կանեփի արտադրության, ներմուծման, արտահանման կամ մեծածախ առևտրի իրականացման լիցենզավորման կարգերը և այդ գործունեությունների իրականացման լիցենզիաների ձևերը հաստատելու մասին» և հարակից իրավական ակտերի նախագծերի վերաբերյալ առաջարկություններ և առարկություններ չկան:
	Ընդունվել է ի գիտություն:

	6.ՀՀ ֆինանսների նախարարություն
	25.05.2021

	
	N 31244

	1. «Արտադրական կանեփի արտադրության, ներմուծման, արտահանման կամ մեծածախ առևտրի իրականացման լիցենզավորման կարգերը և այդ գործունեությունների իրականացման լիցենզիաների ձևերը հաստատելու մասին» ՀՀ կառավարության որոշման նախագծի 1-ին կետի 1-ին ենթակետով հաստատվող թիվ 1 հավելվածի 28-րդ կետի համաձայն՝ եթե լիցենզավորման հայտ ներկայացնելիս անձը հայցել է մինչև մեկ տարվա ժամկետի տրամադրում լիցենզավորման ենթակա գործունեության համար նախատեսված ջերմոց կամ տնկարան կառուցելու համար, ապա լիցենզիայի հայտը բավարարվելու դեպքում լիցենզիայով նախատեսված գործունեության համար քվոտան առաջին տարվա համար սահմանվում է 0 և քվոտավորումը կիրառվում է լիցենզիայի մյուս տարիների համար:
Ընդ որում, նման կարգավորում նախատեսված է նաև նախագծի 1-ին կետի 2-րդ ենթակետով հաստատվող թիվ 2 հավելվածի 29-րդ կետում:
Հայտնում ենք, որ նախկինում մեր քննարկմանը ներկայացված՝ «Պետական տուրքի մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծով առաջարկվում է պետական տուրք սահմանել արտադրական կանեփի արտադրության մինչև 1 տոննա քվոտայի և 1 տոննան գերազանցող քվոտայի լիցենզիայի համար:
Այս առումով, եթե առաջին տարվա համար քվոտան 0 սահմանելու նպատակը կայանում է նրանում, որ այդ տարվա մասով պետական տուրք չհաշվարկվի, սակայն, լիցենզիա տրամադրվի, ապա հայտնում ենք, որ առաջարկությունը ընդունելի չէ՝ հաշվի առնելով այն, որ «Լիցենզավորման մասին» ՀՀ օրենքի 23-րդ հոդվածի առաջին պարբերության համաձայն՝ լիցենզիայի կամ դրա կրկնօրինակի տրման, լիցենզիայի գործողության ժամկետի երկարաձգման, լիցենզիայի վերաձևակերպման, լիցենզիաների էլեկտրոնային գրանցամատյաններից այլ անձանց տեղեկությունների տրամադրման, ինչպես նաև այլ վայրում ևս լիցենզավորման ենթակա նույն գործունեությամբ զբաղվելու, որակավորման քննությանը մասնակցելու համար գանձվում է պետական տուրք՝ օրենքով սահմանված կարգով և չափով, իսկ «Պետական տուրքի մասին» ՀՀ օրենքի 2-րդ հոդվածի համաձայն՝ Հայաստանի Հանրապետությունում պետական տուրքը պետական մարմինների լիազորությունների իրականացմամբ պայմանավորված` նույն օրենքով սահմանված ծառայությունների կամ գործողությունների համար ֆիզիկական և իրավաբանական անձանցից Հայաստանի Հանրապետության պետական և (կամ) համայնքների բյուջեներ մուծվող օրենքով սահմանված պարտադիր վճար է:
Հաշվի առնելով վերոգրյալը՝ առաջարկում ենք խմբագրել նախագծի 1-ին կետի 1-ին ենթակետով հաստատվող թիվ 1 հավելվածի 28-րդ կետը և նախագծի 1-ին կետի 2-րդ ենթակետով հաստատվող թիվ 2 հավելվածի 29-րդ կետը, կամ համապատասխան փոփոխություններ կատարել դեռևս քննարկվող՝ «Պետական տուրքի մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծում և խնդրո առարկա դեպքերի համար պետական տուրքի այլ՝ ավելի նվազ չափեր սահմանել:
	Ընդունվել է ի գիտություն; Անհրաժեշտության դեպքում արդեն իսկ ՀՀ ազգային ժողովի կողմից ընդունված համապատասխան օրենքներում կկատարվեն առաջարկվող փոփոխությունները:

	2. «Հայաստանի Հանրապետության կառավարության 2019 թվականի օգոստոսի 22-ի «Վերահսկողություն իրրականացնող լիազոր մարմիններ ճանաչելու մասին» թիվ 1071-Ա որոշման մեջ լրացումներ և փոփոխություններ կատարելու մասին», «Հայաստանի Հանրապետության կառավարության 2020 թվականի մարտի 18-ի «Թմրամիջոցների և հոգեմետ (հոգեներգործուն) նյութերի և դրանց պրեկուրսորների շրջանառության կանոնները սահմանելու մասին» թիվ 270-Ն որոշման մեջ լրացումներ և փոփոխություններ կատարելու մասին» և «Հայաստանի Հանրապետության կառավարության 2003 թվականի օգոստոսի 21-ի «Հայաստանի Հանրապետությունում հսկման ենթակա թմրամիջոցների, հոգեմետ նյութերի և դրանց պրեկուրսորների կազմը (ցանկը) հաստատելու մասին» թիվ 1129-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշումների նախագծերի վերնագրերն անհրաժեշտ է համապատասխանեցնել «Նորմատիվ իրավական ակտերի մասին» օրենքի (այսուհետ՝ Օրենք) 12-րդ հեդվածի 5-րդ մասի դրույթին:
	Ընդունվել է: ստուգել

	3. Հայաստանի Հանրապետության կառավարության 2019 թվականի օգոստոսի 22-ի «Վերահսկողություն իրրականացնող լիազոր մարմիններ ճանաչելու մասին» թիվ 1071-Ա որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի բովանդակությունը հաշվի առնելով՝ հայտնում ենք, որ անհրաժեշտ է Նախագծի վերնագրում «լրացումներ և փոփոխություններ» բառերը փոխարինել «լրացում» բառով, իսկ 1-ին կետում «ավելացնել» բառը՝ «լրացնել» բառով, իսկ «Հայաստանի Հանրապետության կառավարության 2020 թվականի մարտի 18-ի «Թմրամիջոցների և հոգեմետ (հոգեներգործուն) նյութերի և դրանց պրեկուրսորների շրջանառության կանոնները սահմանելու մասին» թիվ 270-Ն որոշման վերնագրից անհրաժեշտ է հանել «փոփոխություններ և» բառերը (հիմք՝ Օրենքի 12-րդ օրենքի 1-ին մաս և 33-րդ հոդվածի 3-րդ մաս):
	Ընդունվել է: ստուգել

	4. Հաշվի առնելով աշխատանքային ծանրաբեռնվածությամբ պայմանավորված ՀՀ ֆինանսների նախարարության ընդհանուր մոտեցումը՝  ֆինանսների նախարարության ներկայացուցիչների մասնակցությունն ապահովել ըստ անհրաժեշտության՝ առաջարկում ենք «Հայաստանի Հանրապետությունում արտադրական կանեփի հետ կապված գործունեության իրականացման լիցենզավորման միջգերատեսչական հանձնաժողով ստեղծելու մասին» ՀՀ կառավարության որոշման նախագծից հանել «Հայաստանի Հանրապետության ֆինանսների նախարարության ներկայացուցիչ» բառերը:
	Ընդունվել է ի գիտություն, քանի որ նախագծերի լրամշակված փաթեթում սույն որոշումն այլևս ներառված չէ:

	7. ՀՀ ազգային անվտանգության ծառայություն
	25.05.2021

	
	N 31373

	


	Ընդունվել է:

	8. ՀՀ ոստիկանություն
	25.05.2021

	
	N 31451

	1. «Լիցենզավորման մասին» օրենքում լրացումներ կատարելու մասին» օրենքի  նախագծի 1-ին հոդվածի և «Թմրամիջոցների և հոգեմետ նյութերի (հոգեներգործուն) նյութերի մասին» օրենքում փոփոխություններ և լրացումներ կատարելու մասին» օրենքի նախագծի 6-րդ հոդվածով լրացվող 45․6․  հոդվածի 1-ին մասի համաձայն՝ արտադրական կանեփի արտադրության, ներմուծման, արտահանման կամ մեծածախ առևտրի իրականացման գործունեությունների համար լիցենզավորող մարմին է հանդիսանում ՀՀ կառավարության կողմից լիազորված պետական կառավարման մարմինը, սակայն «Արտադրական կանեփի արտադրության, ներմուծման, արտահանման կամ մեծածախ առևտրի իրականացման լիցենզավորման կարգերը և այդ գործունեությունների իրականացման լիցենզիաների ձևերը հաստատելու մասին» ՀՀ կառավարության որոշման նախագծի 1-ին հավելվածի 1-ին կետում, որպես նշված գործունեությունները լիցենզավորող մարմին, նախատեսված է ՀՀ կառավարությունը։ Այս առումով անհրաժեշտ է ՀՀ կառավարությանը վերաբերող դրույթը համապատասխանեցնել օրինագծի պահանջներին։

	Ստուգել 

	2.«Արտադրական կանեփի արտադրության, ներմուծման, արտահանման կամ մեծածախ առևտրի իրականացման լիցենզավորման կարգերը և այդ գործունեությունների իրականացման լիցենզիաների ձևերը հաստատելու մասին» ՀՀ կառավարության որոշման նախագծի 2-րդ հավելվածով հաստատվող արտադրական կանեփի ներմուծման, արտահանման կամ մեծածախ առևտրի իրականացման լիցենզավորման կարգի 11-րդ կետի 2-րդ ենթակետում նախատեսված են արտադրական կանեփի պահպանման համար նախատեսված պահեստներին վերաբերող պահանջներ։ Անհրաժեշտ է նման պահանջներ սահմանել նաև նախագծի 1-ին հավելվածով հաստատվող կարգում՝ արտադրական կանեփի արտադրության մեջ կիրառվող պահեստների համար։
	ստուգել

	3.Նույն նախագծի 2-րդ հավելվածով հաստատվող կարգի 29-րդ և 30-րդ կետերում առաջարկվում է վերանայել ջերմոց կամ տնկարան կառուցելու վերաբերյալ պահանջը, քանի որ պարզ չէ, թե ինչ նպատակով են այդ շինություններն անհրաժեշտ  արտադրական կանեփի ներմուծման, արտահանման կամ մեծածախ առևտրի իրականացման գործունեության ընթացքում։
	ստուգել

	4. Նախագծերում բացակայում են հստակեցնող նորմեր նշված գործընթացի նկատմամբ ոստիկանության կողմից վերահսկողության մեխանիզմների վերաբերյալ։ Մասնավորապես, առաջարկվում է սահմանել դրույթներ, որոնք կապահովեն անհրաժեշտության դեպքում ոստիկանության աշխատակիցների անարգել մուտքը արտադրական կանեփի աճեցման և արտադրության վայրեր և պահանջի դեպքում համապատասխան փաստաթղթերի տրամադրումը ոստիկանությանը։
	ստուգել

	5. Նախագծերում առաջարկվում է նախատեսել կարգավորումներ այն մասին, թե արտադրական կանեփի աճեցման և արտադրության փուլերում կոնկրետ ինչ ձևով և քանի անգամ է ստուգվելու բույսերում և դրանցից ստացված նյութերում տետրոհիդրոկանաբինոլի 0․3 %-ի կոնցենտրացիայի պարունակությունը, ինչպես նաև այդ գործընթացի նկատմամբ որ գերատեսչությունն է իրականացնելու վերահսկողություն և ինչ մեխանիզմով։
Հայաստանի Հանրապետության կառավարության 2010 թվականի մարտի 18-ի «Թմրամիջոցների և հոգեմետ նյութերի (հոգեներգործուն) նյութերի մասին» թիվ 270-Ն որոշման մեջ առաջարկվող փոփոխություններով որպես արտադրական կանեփի աճեցման, արտադրության, մշակման, վերամշակման համար պահանջ, նախատեսված է լաբորատորիայի առկայություն, սակայն հստակեցված չէ, թե ինչ կարգով է կատարվելու նմուշառումը, ինչ հաստատված մեթոդների կիրառմամբ են կատարվելու հետազոտությունները` բույսերում տետրահիդրոկաննաբինոլի (THC) քանակը վերահսկելու նպատակով օրինակ՝ նշված չէ, թե բույսի որ հատվածներից է կատարվելու նմուշառումը և այլն: Պարզ չէ նաև, թե ստուգման նպատակով որ գերատեսչության կողմից են անցկացվելու փորձաքննությունները և ինչ մեթոդի կիրառմամբ մասնավորապես՝ ներմուծման դեպքում: Երկակի մոտեցումներից զերծ մանալու նպատակով անհրաժեշտ է սահմանել նաև, որ նույն գործունեությամբ զբաղվող բոլոր լաբորատորիաները կիրառեն նույն ստանդարտները: Միասնական պահանջների բացակայության պարագայում նույն նմուշների վերաբերյալ կլինեն մեկից ավելի, օրենքի սահմաններում կազմված, իրարամերժ փորձաքննության պատասխաններ:
	ստուգել

	6. Բացի այդ, առաջարկվում է «Հայաստանի Հանրապետության կառավարության 2010 թվականի մարտի 18-ի թիվ 270-Ն որոշման մեջ փոփոխություններ կատարելու մասին» ՀՀ կառավարության որոշման նախագծի 4-րդ կետը լրացնել հետևյալ բովանդակությամբ նոր նախադասությամբ․ «Փոխադրումն իրականացնողը իր մոտ պարտադիր ունենում է ուղեկցական փաստաթղթեր՝ բեռի պարունակության, քանակի և երթուղու վերաբերյալ՝ հաստատված բեռի սեփականատեր հանդիսացող իրավաբանական անձի կողմից։»։
	ստուգել

	7. «Հայաստանի Հանրապետության կառավարության 2003 թվականի օգոստոսի 21-ի թիվ 1129-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի  1-ին կետի 2-րդ ենթակետն անհրաժեշտ է հանել, քանի որ դրանով առաջարկվող փոփոխության պարագայում 0․3% և ցածր պարունակությամբ տետրահիդրոկաննաբինոլ պարունակող կանեփի օգտագործմամբ ստացված պատրաստուկները չեն համարվի կաննաբիս, այսինքն՝ դրանց շրջանառությունը կդառնա թույլատրելի, ինչն անընդունելի է։
	ստուգել

	8. Նույն նախագծի 1-ին կետի 2-րդ ենթակետի «ա» պարբերությունից առաջարկվում է հանել «Կանեփի հետևյալ ենթատեսակները՝» բառերը և արտադրական կանեփը ցանկում լրացնել այբբենական կարգով
	ստուգել

	9. Փաթեթում ներառված՝ Հայաստանի Հանրապետության կառավարության 2010 թվականի մարտի 18-ի «Թմրամիջոցների և հոգեմետ նյութերի (հոգեներգործուն) նյութերի մասին» թիվ 270-Ն որոշման և Հայաստանի Հանրապետության կառավարության 2003 թվականի օգոստոսի 21-ի «Հայաստանի Հանրապետության հսկման ենթակա թմրամիջոցների, հոգեմետ նյութերի և դրանց պրեկուրսորների կազմը (ցանկը) հաստատելու մասին» թիվ 1129-Ն որոշման մեջ առաջարկվող փոփոխությունները ենթադրում են փորձաքննության վրա ծախսվող միավոր ժամանակի կրկնակի աճ: Աճելու են նաև փորձաքննության վրա ծախսվող գումարները, քանի որ անհրաժեշտություն է առաջանալու յուրաքանչյուր գործով հաշվարկել կանեփի բույսում և կանեփից պատրաստված պատրաստուկներում տետրահիդրոկաննաբինոլի (THC) քանակական պարունակությունը՝ դրա 0,3 տոկոս պարունակությունը գերազանցելու հանգամանքը ստուգելու համար:
Հարկ է նշել, որ իր բնույթով պարզ, այս փորձաքննության տեսակը, ՀՀ ոստիկանության մարզային վարչություններում գործող քիմիական լաբորատորիաների կողմից չի կարող կատարվել, քանի որ դրանք հագեցած չեն քանակական հաշվարկ կատարելու սարքավորումներով: Այսպիսով, կանեփի բույսերի փորձաքննությունների հետ կապված հարցը կմնա խնդրահարույց, քանի որ դրանց փորձաքննության պարագայում անհրաժեշտություն է առաջանալու յուրաքանչյուր գործով նմուշառված քանակում հաշվարկել տետրահիդրոկաննաբինոլի (THC) քանակական պարունակությունը (2020 թվականի ընթացքում ՀՀ ոստիկանության ՓՔՎ հատուկ հետազոտությունների բաժնի կողմից կատարված 242 փորձաքննություն նշանակելու մասին որոշումներով փորձաքննության է ներկայացվել 9431 կանեփի բույս):
Հաշվի առնելով, որ ոստիկանության մարզային վարչությունները նշված սարքավորումներով հագեցած չեն, Նախագծի ընդունման արդյունքում կառաջանա ֆինանսական լրացուցիչ ծախսերի անհրաժեշտություն, մասնավորապես յուրաքանչյուր ստորաբաժանման համար կպահանջվի նվազագույնը 50-60 հազար դոլար։
	ստուգել

	10. «Հայաստանի Հանրապետությունում արտադրական կանեփի հետ կապված գործունեության իրականացման լիցենզավորման միջգերատեսչական հանձնաժողով ստեղծելու մասին» ՀՀ կառավարության որոշման նախագծի 11-րդ կետի համաձայն՝ Հանձնաժողովի խորհրդատվական եզրակացությունը լիցենզավորող մարմնին է ներկայացվում ոչ ուշ, քան համապատասխան հայտը և կից փաստաթղթերը ստանալուց հետո տասնվեցօրյա ժամկետում, մինչդեռ «Արտադրական կանեփի արտադրության, ներմուծման, արտահանման կամ մեծածախ առևտրի իրականացման լիցենզավորման կարգերը և այդ գործունեությունների իրականացման լիցենզիաների ձևերը հաստատելու մասին» ՀՀ կառավարության որոշման նախագծի համաձայն՝ Հանձնաժողովը քսան օրվա ընթացքում տալիս է խորհրդատվական եզրակացություն լիցենզիայի հայտի և կից փաստաթղթերի օրենսդրության նախատեսված պահանջներին համապատասխանության, լիցենզիայի հայտի մերժման հիմքերի առկայության և լիցենզիա՝ համապատասխան քվոտաներով տալու կամ չտալու վերաբերյալ: Այս առումով առաջարկվում է նախագծերում նշված ժամկետները համապատասխանեցնել միմյանց։
	ստուգել

	9. ՀՀ պետական եկամուտների կոմիտե
	24.05.2021

	
	N 31008

	1.«Արտադրական կանեփի արտադրության, ներմուծման, արտահանման կամ մեծածախ առևտրի իրականացման լիցենզավորման կարգերը և այդ գործունեությունների իրականացման լիցենզիաների ձևերը հաստատելու մասին» ՀՀ կառավարության որոշման նախագծի վերաբերյալ.
1)	նախագծի նախաբանում «մասերին» բառը առաջարկում ենք փոխարինել «մասերով» բառով

	ստուգել

	2.Արտադրական կանեփի արտադրության գործունեության իրականացման լիցենզավորման կարգի՝
1-ին կետից առաջարկվում է հանել «Հայաստանի Հանրապետության կառավարության կողմից (այսուհետ՝ լիցենզավորող մարմին)» բառերը, «լիցենզիա» բառից հետո ավելացնել «ստանալու համար» արտահայտությունը, «կազմակերպություններ» բառը փոխարինել «կազմակերպություններին» բառով: Միաժամանակ, 1-ին և հետագա բաժիններում գործածվող «լիցենզավորող մարմին» արտահայտությունը փոխարինել «լիազորված մարմին» արտահայտությամբ այն հիմնավորմամբ, որ Նախագծի 2-րդ կետով Հայաստանի Հանրապետության առողջապահության նախարարությունը սահմանվում է որպես լիազորված մարմին
	ստուգել

	3. 2-րդ բաժնի վերնագրից հանել «հայտի մերժման հիմքերը» բառերը, քանի որ հայտի մերժումը սահմանված է այլ բաժնով,
	Ընդունվել է:

	4. 9-րդ կետի 1-ին ենթակետում «հարկ վճարողի հաշվառման համարը» բառերը փոխարինել «պետական գրանցման համարը» բառերով հաշվի առնելով, որ հայտի ձևատեքստում լրացման ենթակա է պետական գրանցման համարը, իսկ հարկ վճարողի հաշվառման համարի լրացման պահանջը բացակայում է
	Ընդունվել է: ստուգել

	5.15-րդ կետից հանել «Հայաստանի Հանրապետության կառավարությանն առընթեր» բառերը
	Ընդունվել է:

	6.18-րդ կետի համապատասխան ենթակետերում առաջարկվում է լրացնել արտադրական կանեփի բույսի, արտադրական կանեփի, արտադրական կանեփի բուսախեժի չափման միավորները:
	

	7. Նույն կետի 1-ին ենթակետով քվոտա է սահմանված արտադրական կանեփի բույսի համար, սակայն ՀՀ կառավարության 29.04.2021թ. N691-Ա որոշման 2-րդ կետի համաձայն՝ ՀՀ Ազգային ժողով ներկայացված՝ «Պետական տուրքի մասին» Հայաստանի Հանրապետության օրենքում լրացումներ կատարելու մասին» օրենքի նախագծի համաձայն կանեփի արտադրության դեպքում կանեփի աճեցման համար պետական տուրք սահմանված չէ
	Ընդունվել է ի գիտություն:

	8. 20-րդ կետի 10-րդ ենթակետում «17-րդ կետի»  բառերը փոխարինել «18-րդ և (կամ) 19-րդ կետերի» բառերով, հաշվի առնելով, որ քվոտաներին վերաբերող սահմանափակումները սահմանված են 18-րդ և 19-րդ կետերով
	ստուգել

	9. 22-րդ կետում «քսան օրվա» բառերը փոխարինել «տասնվեց օրվա» բառերով, հաշվի առնելով, որ «Հայաստանի Հանրապետությունում արտադրական կանեփի հետ կապված գործունեության իրականացման լիցենզավորման միջգերատեսչական հանձնաժողով ստեղծելու մասին» որոշման նախագծի 11-րդ կետով սահմանվում է, որ հանձնաժողովը խորհրդատվական եզրակացությունը լիազորված մարմնին է ներկայացնում հայտը ստանալուց հետո տասնվեցօրյա ժամկետում
	Ընդունվել է:

	10. 24-րդ կետով սահմանվում է, որ լիազորված մարմինը քվոտաների չափը տրամադրում է լիցենզիային կից ներդիրով, միաժամանակ, 28-րդ կետի համաձայն՝ որոշ դեպքերում քվոտան կարող է սահմանվել զրո: Այս պարագայում անորոշ է տարեկան պետական տուրքի հաշվառումը: Արդյո՞ք տարեկան պետական տուրքը գանձվելու է այն դեպքում, երբ հայտատուն իրականացնելու է 28-րդ կետով նախատեսված գործողությունները և ներդիրով տվյալ տարվա քվոտան սահմանվելու է զրո: Միաժամանակ, կարծում ենք, որ կարելի է քննարկել պետական տուրքի դրույքաչափի վերանայման (բարձրացման) հարցը:
	Ընդունվել է ի գիտություն:

	11. Որոշման 1-ին կետի 1-ին 4-րդ ենթակետերով նախատեսված է համապատասխան կարգերի, ինչպես նաև լիցենզիաների և լիցենզաներին կից ներդիրների ձևերի սահմանում՝ համաձայն հավելվածների, մինչդեռ համապատասխան կարգերի և ձևերի վերնագրերում բացակայում են համապատասխան հավելվածների համարները
	ստուգել

	12. նախագծով նախատեսվում է, որ արտադրական կանեփի արտադրության և արտադրական կանեփի արտահանման կամ ներմուծման կամ մեծածախ առևտրի իրականացման լիցենզիաներին կից տրամադրվում են ներդիրներ, սական ՀՀ Ազգային ժողով ներկայացված՝ «Լիցենզավորման մասին» Հայաստանի Հանրապետության օրենքում լրացումներ կատարելու մասին» օրենքի նախագծի համաձայն ներդիրներ սահմանված չէ, ուստի առաջարկվում է ներդիրներով սահմանված տեղեկատվությունը ընդգրկել լիցենզիաների ձևատեսքում,
	Չի ընդունվել

	13. Արտադրական կանեփի արտահանման, ներմուծման կամ մեծածախ առևտրի իրականացման գործունեության իրականացման լիցենզավորման կարգի`
8-րդ կետով սահմանված են արտադրական կանեփի կամ արտադրական կանեփի բուսախեժի արտահանման, ներմուծման կամ մեծածախ առևտրի իրականացման գործունեության իրականացման ոլորտում քվոտաների քանակը, սակայն բացակայում են դրանց չափման միավորները
	

	14. 14-րդ կետից առաջարկվում է հանել «Հայաստանի Հանրապետության կառավարությանն առընթեր» արտահայտությունը
	Ընդունվել է:

	15. 18-րդ կետի առաջին տողում առաջարկվում է «Մինչև արտահանման, » բառերից հետո լրացնել «ներմուծման» բառը, միաժամանակ, նույն կետում «անձի կամ ձեռնարկության» բառերը առաջարկվում է փոխարինել «իրաբանական անձի» բառերով:
	ստուգել

	16. 19-րդ կետի 7-րդ և 10-րդ ենթակետերով սահմանված հղումները խմբագրման կարիք ունեն այն հիմնավորմամբ, որ 16-րդ և 20-րդ կետերը ունեն բոլորովին այլ բովանդակություն
	ստուգել

	17. 23-րդ կետում «քսան օրվա» բառերն առաջարկվում է փոխարինել «տասնվեց օրվա» բառերով
	Չի ընդունվել:

	18. լիցենզիաների ձևատեքստերում իրավաբանական անձի վկայականի պետական գրանցման համար բառերն առաջարկվում է փոխարինել իրավաբանական անձի պետական գրանցման համար բառերով
	ստուգել

	19. Հայտնում ենք նաև, որ «Եվրասիական տնտեսական միության մասին» պայմանագրի (այսուհետ՝ Պայմանագիր) 25-րդ հոդվածի 1-ին կետի 2-րդ ենթակետի համաձայն՝ անդամ պետությունների Մաքսային միության շրջանակներում կիրառվում են Եվրասիական տնտեսական միության (այսուհետ՝ Միություն) միասնական մաքսային սակագինը և երրորդ կողմերի հետ ապրանքների արտաքին առևտրի կարգավորման այլ միասնական միջոցներ։ Պայմանագրի 7-րդ հավելվածի 3-րդ կետի համաձայն՝ Միության տարածքում երրորդ երկրների հետ առևտուր իրականացնելիս կիրառվում են ոչ սակագնային կարգավորման միասնական միջոցներ, իսկ 4-րդ կետի համաձայն՝ նշված միջոցների սահմանման, կիրառման, երկարաձգման և վերացման մասին որոշումներն ընդունվում են Եվրասիական տնտեսական հանձնաժողովի կողմից։ Եվրասիական տնտեսական հանձնաժողովի կոլեգիայի 21.04.2015թ. N30 որոշմամբ սահմանված են այն ապրանքները, որոնց նկատմամբ երրորդ երկրների հետ առևտրում կիրառվում են ոչ սակագնային կարգավորման միջոցներ, մասնավորապես, նշված որոշման 2-րդ հավելվածով սահմանված են այն ապրանքները, որոնց Միության տարածք ներմուծման կամ Միության տարածքից արտահանման նկատմամբ սահմանված է թույլատվական կարգ։ Նշված հավելվածի 2.12. բաժնով սահմանված է թմրամիջոցների, հոգեմետ (հոգեներգործուն) նյութերի և դրանց պրեկուրսորների ցանկը։ Միաժամանակ, նշված որոշման 10-րդ հավելվածով սահմանված է թմրամիջոցները, հոգեմետ (հոգեներգործուն) նյութերը և դրանց պրեկուրսորները Միության մաքսային տարածք ներմուծելու և Միության մաքսային տարածքից արտահանելու մասին հիմնադրույթը։ Նշված հիմնադրույթի 3-րդ կետի համաձայն՝ թմրամիջոցների, հոգեմետ (հոգեներգործուն) նյութերի և դրանց պրեկուրսորների ներմուծումը և (կամ) արտահանումն իրականացվում են Եվրասիական տնտեսական հանձնաժողովի կոլեգիայի 2014 թվականի նոյեմբերի 6-ի թիվ 199 որոշմամբ հաստատված՝ ապրանքների առանձին տեսակների արտահանման և (կամ) ներմուծման համար լիցենզիա ստանալու մասին հայտի ձևակերպմանն ու այդպիսի լիցենզիայի ձևակերպմանն առնչվող հրահանգին համապատասխան ձևակերպված լիցենզիայի առկայության դեպքում՝ բացառությամբ թմրամիջոցների, հոգեմետ (հոգեներգործուն) նյութերի և դրանց պրեկուրսորների ներմուծման և (կամ) արտահանման՝ նույն հիմնադրույթի 6-րդ կետով սահմանված դեպքերի։
Հաշվի առնելով վերոգրյալը՝ առաջարկում ենք նախագծում ներմուծմանն ու արտահանմանն առնչվող դրույթները համապատասխանեցնել վերոգրյալ կարգավորումներին։

	

	20. Հայտնում ենք նաև, որ «Պետական տուրքի մասին» Հայաստանի Հանրապետության օրենքի 36.1-ին հոդվածի 1-ին մասի համաձայն՝ պետական տուրքի պարտավորությունների (տուրք, տույժ), բացառությամբ օրենքի 19-րդ հոդվածի 15.6-րդ ենթակետով, 19.7-րդ և 19.8-րդ հոդվածներով սահմանված պետական տուրքի պարտավորությունների, հաշվառման համար հարկային մարմնում բացվում են անձնական հաշվի քարտեր: Անձնական հաշվի քարտի ձևը և վարման կարգը սահմանում է վերադաս հարկային մարմինը: Նույն օրենքի 37-րդ հոդվածի համաձայն՝ պետական տուրքի հաշվարկման և գանձման կարգի պահպանման նկատմամբ վերահսկողությունն իրականացնում են Հայաստանի Հանրապետության կառավարության լիազորած մարմինները:
«Պետական տուրքի հաշվարկման և գանձման կարգի պահպանման նկատմամբ վերահսկողության ուժեղացման միջոցառումների մասին» ՀՀ կառավարության 1997 թվականի նոյեմբերի 29-ի թիվ 547 որոշումը, որի 1-ին կետի «ա» ենթակետի համաձայն՝ պետական տուրքի հաշվարկման և գանձման կարգի պահպանման նկատմամբ վերահսկողությունն իրականացնում է հարկային մարմինը:
ՀՀ կառավարության 05.10.2017թ. N1292-Ն որոշման համաձայն` օրենքով սահմանված գործունեության տեսակով զբաղվելու թույլտվություն կամ լիցենզիա տրամադրող լիազորված մարմինների կողմից տրված թույլտվությունների և (կամ) լիցենզիաների վերաբերյալ տեղեկություններ են ներկայացվում հարկային մարմին, որի հիման վրա հարկային մարմինը իրականացնում է պետական տուրքի գծով պարտավորությունների հաշվառում:
Ելնելով վերոգրյալից՝ պետական տուրքի հաշվարկման և գանձման կարգի պահպանման նկատմամբ վերահսկողություն իրականացնելու նպատակով անհրաժեշտություն է առաջանում համապատասխան փոփոխություններ իրականացնել նաև ՀՀ կառավարության 05.10.2017թ. N1292-Ն որոշման մեջ:

	

	22. Հարակից իրավական ակտերի նախագծերի վերաբերյալ առաջարկություններ չկան:

	Ընդունվել է ի գիտություն:

	10. ՀՀ տնտեսական մրցակցության պետական պաշտպանության հանձնաժողով
	

	
	

	11. Տեսչական մարմինների աշխատանքների համակարգման գրասենյակ

	23.04.2021

	
	N 13483

	1. «Արտադրական կանեփի արտադրության, ներմուծման, արտահանման կամ մեծածախ առևտրի իրականացման լիցենզավորման կարգերը և այդ գործունեությունների իրականացման լիցենզիաների ձևերը հաստատելու մասին» ՀՀ կառավարության որոշման նախագծում.
1. Արտադրական կանեփի արտադրության գործունեության իրականացման լիցենզավորման կարգում (Հավելված 1) առաջարկում եմ
	

	2. 2-րդ բաժնի վերնագրից հանել «հայտի մերժման հիմքերը» բառերը
	

	3. 9-րդ կետի 1-ին ենթակետից հանել «կազմակերպական-իրավական ձևը» բառերը, քանի որ համաձայն «Քաղաքացիական» օրենսգրքի 58-րդ հոդվածի 1-ին մասի՝  իրավաբանական անձի անվանումը արդեն իսկ ցուցում է պարունակում (ներառում է) նրա կազմակերպական-իրավական ձևի մասին
	

	4. 9-րդ կետի 4-րդ ենթակետում սահմանել, որ տարածքի վարձակալության դեպքում հայցվող լիցենզիայի ժամկետը չի կարող գերազանցել վարձակալության պայմանագրով սահմանված վարձակալության ժամկետին
	

	5. 9-րդ կետի 7-րդ ենթակետը խմբագրել հետևյալ բովանդակությամբ.
«7) Արտադրական գործընթացում օգտագործվող պարտադիր ստուգաչափման կամ տրամաչափարկման ենթակա չափման միջոցների՝ ստուգաչափված կամ տրամաչափարկված լինելու մասին հավաստող փաստաթուղթ»:
	

	6.9-րդ կետի 9-րդ ենթակետով սահմանվում է որպես լիցենզավորման համար անհրաժեշտ փաստաթուղթ՝ ներկայացնել նոտարական կարգով հավաստված բանավոր հայտարարությունը տնտեսավարողի աշխատակիցների վերաբերյալ դատվածություն չունենալու և այլ սահմանված ռիսկերի վերաբերյալ:
Նշված ենթակետը առաջարկում եմ վերանայել, քանի որ բանավոր հայտարարությունը չի կարող հաստատվել նոտարական կարգով՝ հաշվի առնելով «Նոտարիատի մասին» օրենքով սահմանված դրույթներն առ այն, որ նոտարը նոտարական գործողություններ իրականացնում է փաստաթղթեր վավերացնելու կամ վավերացված փաստաթղթեր տրամադրելու միջոցով,  իսկ վավերացնելով փաստաթուղթը՝ հաստատում է դրա օրինականությունը և հավաստում փաստաթղթի լիարժեք ապացուցողական ուժը:
Միաժամանակ, օրենսդրությամբ նշված սահմանափակումների ամրագրման համար հիմք են հանդիսացել թմրամիջոցների ապօրինի շրջանառության կանխման հետ կապված ռիսկերը, և այդ ռիսկերը նվազագույնին հասցնելու նպատակով նպատակահարմար է պահանջել պետական լիազոր մարմինների կողմից տրամադրված համապատասխան տեղեկանքների առկայություն, իսկ ոչ ՀՀ քաղաքացի հանդիսացող անձանց դեպքում այն երկրի լիազոր մարմնի կողմից տրամադրված տեղեկանք, որի քաղաքացին է հանդիսանում այդ անձը:
	

	7.9-րդ կետի 10-րդ ենթակետում սահմանվում է, որ լիցենզավորման հայտ ներկայացնելիս ներկայացվում է նաև տեղեկանք կանոնադրական կապիտալի չափի մասին, որը չի կարող պակաս լինել երկու հարյուր հազար դրամից, մինչդեռ նախագծի ընդունման հիմնավորմամբ նշվում է, որ նախատեսվում է ներգրավել նաև փոքր տնտեսություններ, և այդ դեպքում գործունեությամբ զբաղվելու համար ներդումը կազմելու է 20-30 մլն ՀՀ դրամ: Միաժամանակ, տնտեսավարողի կայունության վերաբերյալ նման երաշխիքի ներդրման անհրաժեշտության պարագայում առաջարկում եմ սահմանել նաև, որ հայտը ներկայացնելու պահին իրավաբանական անձի բոլոր ակտիվների և պարտավորությունների տարբերությունը չպետք է նվազ լինի երկու հարյուր միլիոն ՀՀ դրամից, հակառակ պարագայում կանոնադրական կապիտալին ներկայացվող պահանջը դառնում է ինքնանպատակ, քանի որ կանոնադրական կապիտալը ՀՀ օրենսդրությամբ հնարավոր է իրավաբանական անձի գրանցումից հետո օգտագործել նաև ոչ կապիտալ ծախսերի ուղղությամբ
	

	5.9-րդ կետի 10-րդ ենթակետով սահմանվում է բիզնես պլանի ներկայացման պահանջ, մինչդեռ իրավական տեսանկյունից անհնար է գնահատել այդ փաստաթղթի իրատեսական լինելը, և մասնավորապես հիմք ընդունել լիցենզիայի հայտը մերժելիս, քանի որ յուրաքանչյուր բիզնես պլան, ըստ էության, բաղկացած է մի շարք արտաքին և ներքին գործոններով պայմանավորված կանխատեսումներից:
	

	6.9-րդ կետի 14-րդ ենթակետում առաջարկում եմ «առաջարկվող բույսերի աճեցման մանրամասները» բառերը փոխարինել «առաջարկվող բույսերի ծագման վերաբերյալ մանրամասն նկարագրություն» բառերով:
	

	7.9-րդ կետի 18-րդ ենթակետով սահմանվում է, որ լիցենզիայի գործողությունը չի կարող ավելի ուշ սկսել, քան լիցենզիայի հայտ ներկայացնելու օրվանից մեկ տարվա ընթացքում: Առաջարկում եմ նշված սահմանափակումը հանել, քանի որ տնտեսավարողը այդ ընթացքում պարտավորված է վճարել լիցենզիայի համար նախատեսված տուրքերը, և վերջինիս համար նախընտրելի է հնարավորինս շուտ իրականացնել տնտեսական գործունեություն, ինչպես նաև նշված սահմանափակման առկայությամբ պետության համար առկա որևէ ռիսկ չի նվազեցվում:
	

	8.9-րդ կետի 19-րդ ենթակետում առաջարկում եմ նաև սահմանել պատասխանատու դեղագետների, դեղաբան-քիմիկոսների հետ աշխատանքային պայմանագրերի պատճենները, որոնցով կհավաստվեն, որ այդ անձինք գնտվում են աշխատանքային հարաբերություններում և ունեն համապատասխան պարտականություններ:
	

	9.10-րդ կետով սահմանվում է, որ լիցենզիա ստանալու մասին հայտում կամ կից փաստաթղթերում ոչ էական թերությունների (վրիպակների, ոչ իրավաբանական անճշտությունների, թվաբանական սխալների և նման այլ բացթողումների) առկայության դեպքում լիազոր մարմինը հնարավորություն է տալիս տնտեսավարողին վերացնել այդ թերությունները: Հարկ է նշել, որ ընթացակարգը ենթադրում է հանձնաժողովի կողմից փաստաթղթերի ուսումնասիրություն, և այս պարագայում անհասկանալի է, թե ինչպես է գնահատվելու փաստաթղթերի բովանդակությունը և համարվելու ոչ էական թերի՝ առանց այն հանձնաժողով ներկայացնելու, որը իր հերթին առաջացնում է սուբյեկտիվ գնահատումից առաջացող հետագա ռիսկեր, հետևաբար առաջարկում եմ 10-րդ կետով սահմանել միայն թերի փաստաթղթերի լրացման հնարավորություն:
	

	10.12-րդ կետում առաջարկում եմ «իրավաբանական անձանց կողմից» բառերից հետո լրացնել «արտադրվում են և» բառերով:
	

	11.14-րդ կետով սահմանվում է, որ լիցենզավորման համար սահմանված պարտադիր պայմանների և պահանջների փոփոխման դեպքում՝ լիցենզավորված անձը սահմանված ժամկետում լիազոր մարմնին հայտնում է իրականացված փոփոխության մասին` կցելով համապատասխան փաստաթղթերը: Այս պարագայում կարգով չի սահմանվում լիազոր մարմնի հետագա գործողությունները, ինչպես նաև անհասկանալի է, թե ինչպես կարելի է խախտել լիցենզիայի պարտադիր պահանջը (պահանջի փոփոխությունը ըստ էության պահանջի խախտում է), և շարունակել իրականացնել այդ գործունեությամբ, քանի որ յուրաքանչյուր պահանջի փոփոխություն ենթադրում է լիազոր մարմնի կողմից դրա համապատասխանության գնահատում: Առաջարկում եմ կետը հանել, քանի որ ՀՀ օրենսդրությամբ լիցենզիայի պահանջի խախտումը հիմք է լիցենզիան դադարեցնելու համար:

	

	12.15-րդ կետում առաջարկում եմ հաշվետվություն ստացող պետական մարմինների շարքում նախատեսել նաև ՀՀ կառավարության կողմից լիազորված վերահսկողություն իրականացնող տեսչական մարմնին:
	

	13.19-րդ կետից հանել «Ընդհանուր առմամբ» բառերը:
	

	14.19-րդ կետի 1-ին ենթակետում «ավելի աճեցվել քան» բառերը փոխարինել «գերազանցել» բառով:
	

	15.20-րդ կետի 1-ին կետում առաջարկում եմ նախատեսել, որ հայտը կմերժվի, եթե թերի փաստաթղթերի առկայության դեպքում տնտեսավարողին այդ մասին տեղեկացվել է, և վերջինս սահմանված ժամկետում չի լրացրել թերությունը:
	

	16.20-րդ կետի 9-րդ ենթակետով սահմանվում է, որ հայտը կարող է մերժվել, եթե ներկայացված փաստաթղթերի ուսումնասիրությունից պարզ է դառնում, որ հայտատուի գործունեության արդյունքում Հայաստանը Հանրապետությունը չի կարողանալու ապահովել Կոնվենցիայով նախատեսված միջազգային անվտանգության ապահովման ուղղությամբ Հայաստանի Հանրապետության ստանձնած միջազգային պարտավորությունները: Հարկ է նշել, որ նշված դրույթը չի կարող ամբողջությամբ գնահատվել տնտեսավարողի կողմից նախապես և ձևակերպումից պարզ չէ, թե արդյո՞ք տնտեսավարողի համար սահմանված նորմերի խախտման դեպքում է իրավիճակը հնարավոր, թե իրենից անկախ հանգամանքներում, հետևաբար առաջարկում եմ հստակեցնել ենթակետը՝ ապահովելով իրավական որոշակիություն:
	

	17.21-րդ կետում անրաժեշտ է ներառել նաև թերի փաստաթղթերի ներկայացման դեպքում վերջիններս լրացնելու համար նախատեսվող ժամկետը
	

	18.22-ից 25-րդ կետերի համաձայն՝ Լիազոր մարմինը, Հանձնաժողովի եզրակացության հիման վրա երկօրյա ժամկետում որոշում է տալ լիցենզիա՝ սահմանելով համապատասխան քվոտաները ըստ տարիների կամ մերժել լիցենզիայի տրամադրումը, ընդ որում քվոտաների չափերը տրամադրվում են լիցենզիայի կից ներդիրով՝ ըստ հայտատուի առաջարկած չափերի: Ընդ որում՝ Լիազոր մարմինը կարող է ավելի պակաս քանակով քվոտա տրամադրել, քան հայտատուն է պահանջել, սակայն ավելի շատ քանակով չի կարող տրամադրել: Կարծում եմ՝ վերոգրյալ կարգավորումները լրացուցիչ քննարկման կարիք ունեն՝ Լիազոր մարմնի հայեցողական մոտեցումը հնարավորինս նվազեցնելու և որոշումների կայացման առավել թափանցիկ և կանխատեսելի մեխանիզմներ նախատեսելու համատեքստում:
	

	19.25-րդ կետում առաջարկում եմ «ավելի շատ քանակով չի կարող տրամադրել» բառերը փոխարինել «ոչ ավել, քան նախատեսված է լիցենզավորման հայտում» բառերով:
	

	20.28-րդ կետով սահմանվում է, որ եթե լիցենազվորման հայտ ներկայացնելիս անձը հայցել է մինչև մեկ տարվա ժամկետի տրամադրում լիցենզավորման ենթակա գործունեության համար նախատեսված ջերմոց կամ տնկարան կառուցելու համար, ապա լիցենզիայի հայտը բավարարվելու դեպքում լիցենզիայով նախատեսված գործունեության համար քվոտան առաջին տարվա համար սահմանվում է 0, և քվոտավորումը կիրառվում է լիցենզիայի մյուս տարիների համար:Արդյունքում ստացվում է՝ լիցենզիան տրամադրվում է առանց փաստացի շենք կամ շինության առկայության պարագայում, երբ այդ կառույցներին ներկայացվող պահանջները, ըստ էության, լիցենզավորման տրամադրման համար էական նշանակություն ունեն՝ ելնելով անվտանգությանը ներկայացվող պահանջներից, և անհասկանալի է այդ դեպքում ինչպես է կարողացել լիցենզիա տրամադրող մարմինը տալ լիցենզիա՝ հնարավորություն չունենալով գնահատելու սահմանված պահանջների առկայությունը: 
Այն պարագայում, եթե անհրաժեշտություն է առաջացել նախատեսել լիցենզավորման գործընթացի մեկնարկ մինչև կապիտալ շինությունների կառուցման ավարտը՝ նպատակ ունենալով նպաստավոր պայմաններ ստեղծել ներդրումների համար, առաջարկում եմ նախատեսել լիցենզիան վերապահումով տրամադրելու հնարավորություն, և միայն համապատասխան բոլոր պահանջների առկայության դեքպում տրամադրել լիցենզիան և անհրաժեշտ քվոտան, քանի որ քվոտավորման համար արտադրողական ծավալների հաշվարկը ևս հնարավոր կլինի իրականացնել փաստացի շենքերի և շինությունների առկայության պարագայում:
	

	21.29-րդ կետի համաձայն՝ եթե լիցենազավորման հայտ ներկայացնելիս՝ անձը հայցել է մինչև մեկ տարվա ժամկետի տրամադրում լիցենզավորման ենթակա գործունեության համար նախատեսված ջերմոց կամ տնկարան կառուցելու համար, ապա լիցենզիայի հայտը բավարարվելու դեպքում լիցենզավորվող անձը մինչև մեկ տարվա ընթացքում Լիազոր մարմնին է ներկայացնելու կառուցված ջերմոցը կամ տնկարանը, որն էլ պետք է ստուգի դրա համատասխանությունը պայմաններին: Ըստ այդմ, Նախագծով անհրաժեշտ է հստակ սահմանել այն պայմանները, որոնց պետք է համապատասխանեն ջերմոցը և տնկարանը՝ հնարավորություն ստեղծելով հետագայում վերահսկողություն իրականացնել այդ նորմերի պահպանման ուղղությամբ: Միաժամանակ, անհրաժեշտ է հաշվի առնել, որ լիազոր մարմինը ստուգում իրականացնելու լիազորություն չունի, և նշված գործառույթը անհրաժեշտ է վերապահել ՀՀ կառավարության կողմից լիազորված տեսչական մարմնին:
	

	22.Արտադրական կանեփի արտահանման, ներմուծման կամ մեծածախ առևտրի իրականացման լիցենզավորման կարգում (Հավելված 3) առաջարկում եմ.
Հաշվի առնելով հավելվածներ 1-ի և 3-ի կառուցվածքի համընկնումները՝ առաջարկում եմ դիմումների տրամադրման, հայտերի մերժման մասին հավելված 1-ի վերաբերյալ ներկայացված առաջարկությունները դիտարկել նաև հավելված 3-ի համատեքստում:
	

	23.16-րդ կետում սահմանվում է, որ լիցենզիայով սահմանված քվոտաները լիցենզիայի գործողության ընթացքում ենթակա չեն փոփոխության, միաժամանակ սահմանվում է լիցենզիայի տրամադրման մինչև 10 տարի ժամկետ: Հաշվի առնելով այն հանգամանքը, որ ՀՀ կառավարությունը սահմանելու է ընդհանուր քվոտավորման առավելագույն սահմանաչափեր, ինչպես նաև գործնականում հնարավոր է նույն քվոտա ստացած տնտեսավարողի կողմից գործունեության դադարեցում՝ այդ պարագայում առաջարկում եմ դիտարկել քվոտավորման չափերի վերաբաշխման հնարավորություն:
	

	24.Առաջարկում եմ վերանայել 29-31-րդ կետերը՝ հաշվի առնելով այն հանգամանքը, որ նշված կետերը վերաբերում են ջերմոցներին, մինչդեռ կարգով կարգավորվում է ներմուծման, արտահանման և առևտրի լիցենզավորումը, որի համար ջերմոցների առկայության վերաբերյալ պահանջը գտնում եմ ոչ նպատակահարմար:
	

	25.Հայաստանի Հանրապետության կառավարության 2019 թվականի օգոստոսի 22-ի «Վերահսկողություն իրականացնող լիազոր մարմիններ ճանաչելու մասին» N 1071-Ա որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծում.
Նախագծի վերնագիրը առաջարկում եմ համապատասխանեցնել «Նորմատիվ իրավական ակտերի մասին» օրենքի 12-րդ հոդվածի 5-րդ մասին՝ նշելով վերջինիս կրճատ անվանումը, ինչպես նաև «փոփոխություններ և լրացումներ» բառերը փոխարինել «լրացում» բառով: 
	

	26.Առաջարկում եմ նախագիծը նախատեսել որպես անհատական որոշում՝ հաշվի առնելով կարգավորման բնույթը, և ըստ այդ նախագծից հանել 2-րդ կետը՝ հաշվի առնելով «Նորմատիվ իրավական ակտերի մասին» օրենքի 23-րդ հոդվածի 6-րդ մասը
	

	27.Նախագծի 1-ին կետը շարադրել հետևյալ խմբագրությամբ.
«Հայաստանի Հանրապետության կառավարության 2019 թվականի օգոստոսի 22-ի «Վերահսկողություն իրականացնող լիազոր մարմիններ ճանաչելու մասին» N 1071-Ա որոշման 4-րդ կետում «գնահատման» բառից հետո և 5-րդ կետում «անասնաբուժության» բառից հետո  լրացնել «, արտադրական կանեփի արտադրության, ինչպես նաև արտահանման, ներմուծման կամ մեծածախ առևտրի օրինական շրջանառություն իրականացնելու» բառերը.»:
	

	28.«Հայաստանի Հանրապետությունում արտադրական կանեփի հետ կապված գործունեության իրականացման լիցենզավորման միջգերատեսչական հանձնաժողով ստեղծելու մասին» կառավարության որոշման նախագծում.
Նախագծի 1-ին կետում առաջարկում եմ «Շուկայի վերահսկողության» բառերը փոխարինել «Հայաստանի Հանրապետության կառավարությակ կողմից լիազորված» բառերը՝ հաշվի առնելով այն հանգամանքը, որ ոլորտը առնչվում է ինչպես ՀՀ շուկայի վերահսկողության վերահսկողության տեսչական մարմնի՝ այնպես էլ ՀՀ սննդամթերքի անվտանգության տեսչական մարմնի վերահսկողության ոլորտներին, և վերահսկողության գործիքակազմերի հստակեցման պարագայում, ըստ անհրաժեշտության, վերահսկողությունը կարող է վերապահվել ինչպես վերոնշյալ տեսչական մարմիններից յուրաքանչյուրին, այնպես էլ միաժամանակ երկու տեսչական մարմնին՝ յուրաքանչյուրին իր մասով:
	

	29.Նախագծի հավելվածի 4-րդ կետով որպես արտադրական կանեփի հետ կապված գործունեության իրականացման լիցենզավորման միջգերատեսչական հանձնաժողովի (այսուհետ՝ Հանձնաժողով) խնդիր, ի թիվս այլ դրույթների, նշվում է նաև լիցենզիա ստանալու հայտերում և դրանց կից ներկայացված փաստաթղթերում պարունակող տեղեկատվությունների ստուգումը, սակայն պարզ չէ, թե ինչ ընթացակարգով է Հանձնաժողովը իրականացնելու այդ գործառույթը, քանի որ մի շարք պահանջներ վերաբերում են շենքերին, շինություններին և սարքավորումներին: 
	

	30.Նախագծի հավելվածի 6-րդ կետով սահմանվում է, որ Հանձնաժողովի յուրաքանչյուր անդամ իր իրավասության ոլորտի վերաբերյալ ներկայացնում է տեղեկություններ լիցենզիայի հայտում ներառված տվյալների կեղծ լինելու կամ անիրատեսական, և ռիսկային միջազգային անվտանգության ապահովման ուղղությամբ Հայաստանի Հանրապետության ստանձնած միջազգային պարտավորությունների ապահովման տեսանկյունից: Վերոգրյալ դրույթը, կածում եմ, լրացուցիչ քննարկման կարիք ունի, քանի որ պարզ չէ, թե ինչ տվյալների հիման վրա են Հանձնաժողովի անդամները գնահատելու տվյալների կեղծ կամ միջազգային անվտանգության ապահովման ուղղությամբ Հայաստանի Հանրապետության ստանձնած միջազգային պարտավորությունների ապահովման տեսանկյունից ռիսկային լինելը: Միաժամանակ, պարզ չէ, թե ինչ հետևանքներ են առաջանալու այն պարագայում, եթե Հանձնաժողովի անդամները չկարողանան պատշաճ գնահատել համապատասխան ռիսկերը:
	

	31.9-րդ կետը առաջարկում եմ հանել, քանի որ այն, ըստ էության, հակասում է նաև 8-րդ կետին, մասնավորապես՝ այն պարագայում, եթե Հանձնաժողովի եզրակացությունը լինի բացասական, լիազոր մարմինը ցանկացած պարագայում տրամաբանորեն անդրադառնալու է վերջինիս և գործնականում հաշվի առնելու համապատասխան տեղեկատվությունը:
Առաջարկում եմ 14-րդ կետը հանել, քանի որ «Հանրային ծառայության մասին» օրենքով արդեն իսկ սահմանված է, որ իր ծառայողական պարտականությունների կատարման շրջանակներում այդ թվում հանձնաժողովներում աշխատանք իրականացնելիս՝ հանրային ծառայողը այդ աշխատանքի համար հավելյալ չի վարձատրվում:
	

	32.15-րդ կետում հստակեցման կարիք ունի, թե ինչպես է Հանձնաժողովի նախագահը վերահսկելու Հանձնաժողովի կողմից ընդունված որոշումների կատարումը, իսկ 18-րդ կետում՝ ինչպես է դադարելու Հանձնաժողովի գործունեությունը: Հանձնաժողովի կողմից ընդունված որոշումները, որպես եզրակացություն ներկայացվելու են լիազոր մարմնին՝ որի ղեկավարն է հանձնաժողովի նախագահը, հետագա ընթացքը ապահովելու նպատակով, իսկ լիցենզիայի տրամադրման դեպքում լիցենզիաների պահանջների պահպանման նկատմամբ վերահսկողությունը վերապահված է ՀՀ կառավարության կողմից լիազորված տեսչական մարմնին:
	

	33.19-րդ կետում առաջարկում եմ «ենթակա են պահպանման» բառերից հետո լրացնել «լիազոր մարմնի կողմից» բառերով:
	

	34.Առաջարկում եմ կարգով նախատեսել հանձնաժողովների որոշումների վերաբերյալ արձանագրության կազմման հնարավորություն, որով կարձանագրվեն նաև հանձնաժողովի աշխատանքների ժամանակ արտահայտած դիրքորոշումները, քվեարկության համար հիմք հանդիսացող հանգամանքերը, մեկնաբանություններ կամ պարզաբանումներ, և այլն:
	

	35.«Հայաստանի Հանրապետության կառավարության 2003 թվականի օգոստոսի 21-ի «Հայաստանի Հանրապետությունում հսկման ենթակա թմրամիջոցների, հոգեմետ նյութերի և դրանց պրեկուրսորների կազմը (ցանկը) հաստատելու մասին» N 1129-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծում.
Նախագծի վերնագիրը առաջարկում եմ համապատասխանեցնել «Նորմատիվ իրավական ակտերի մասին» օրենքի 12-րդ հոդվածի 5-րդ մասին, որի համաձայն՝ փոփոխություններ կամ լրացումներ նախատեսող կամ գործողությունը դադարեցնող իրավական ակտի վերնագրում բերվում է միայն փոփոխվող կամ գործողությունը դադարեցվող իրավական ակտի կրճատ անվանումը:
	

	36.Նախագծի 1-ին կետի 1-ին ենթակետում առաջարկում եմ հանել «պարբերությունը», իսկ 2-րդ կետում «հաջորդ պարբերությունը» բառերը՝ միաժամանակ շտկելով համարակալումը, քանի որ 1-ին կետում առկա են երկու 2-րդ ենթակետեր: 
	

	37.Հայաստանի Հանրապետության կառավարության 2010 թվականի մարտի 18-ի «Թմրամիջոցների և հոգեմետ (հոգեներգործուն) նյութերի և դրանց պրեկուրսորների շրջանառության կանոնները սահմանելու մասին» N 270-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծում
Վերնագիրը առաջարկում եմ համապատասխանեցնել «Նորմատիվ իրավական ակտերի մասին» օրենքի 12-րդ հոդվածի 5-րդ մասին, համաձայն որի՝ փոփոխություններ կամ լրացումներ նախատեսող կամ գործողությունը դադարեցնող իրավական ակտի վերնագրում բերվում է միայն փոփոխվող կամ գործողությունը դադարեցվող իրավական ակտի կրճատ անվանումը:
	

	37.Իրավական որոշակիությունն ապահովելու նպատակով առաջարկում եմ Նախագծով լրացվող Հավելված 1.1-ի վերնագիրը, և 1-ին մասը համապատասխանեցնել Նախագծի 2-րդ կետին, մասնավորապես՝ կամ Նախագծի 2-րդ կետում լրացնել «հատուկ» բառը, կամ հանել այդ բառը Հավելված 1.1-ի վերնագրից և 1-ին մասից:
	

	38.Հավելվածի 2-րդ կետում  առաջարկում եմ «Արտադրական կանեփ չի աճեցվում, արտադրվում, մշակվում, վերամշակվում անձնական օգտագործման համար» բառերը փոխարինել «Արգելվում է արտադրական կանեփը աճեցնել, արտադրել, մշակել կամ վերամշակել անձնական օգտագործման նպատակով» բառերով:
	

	39.Հավելվածի 3-րդ կետի 1-ից 4-րդ կետերով սահմանվում են մի շարք պահանջներ՝ համապատասխան կահավորմամբ տեխնիկական հագեցվածությամբ և անվտանգության համակարգի առկայությամբ տնկարանի, ջերմոցի, պահեստի և  մշակման, փաթեթավորման սենյակի վերաբերյալ: Առաջարկում եմ հստակեցնել տնկարանին, ջերմոցին, պահեստին և մշակման, փաթեթավորման սենյակին ներկայացվող պահանջները, մասնավորապես՝ «համապատասխան» եզրույթի փոխարեն հստակ սահմանելով այդ նորմերը, կամ լիազորել քաղաքականություն մշակող պետական մարմնին սահմանել նման նորմեր՝ հետագա վերահսկողության իրականացման ժամանակ սահմանված նորմերի նկատմամբ վերահսկողություն իրականացնելու համար, ինչպես նաև իրավական որոշակիությունն ապահովելու և տնտեսավարողների համար կանխատեսելի միջավայր ձևավորելու  նպատակով: Միաժամանակ առաջարկում եմ նախատեսել նաև 3-րդ կետի 5-րդ ենթակետով սահմանվող լաբորատորիայի տեխնիկական հագեցվածությանը ներկայացվող պահանջներ, հաշվի առնելով այն հանգամանքը, որ այդ լաբորատորիան է հանդիսանալու արտադրության ցիկլում ներքին վերահսկողության կարևորագույն բաղադրիչներից մեկը:
	

	40. Հավելվածի 4-րդ կետով սահմանվում է դրույթ առ այն, որ արտադրված արտադրական կանեփի, արտադրական կանեփի բույսերի, սերմերի, արտադրական կանեփի բուսախեժի փոխադրումն իրականացվում է այն արտադրող անձի կողմից՝ իրեն պատկանող համապատասխան կահավորում ունեցող ավտոտրանսպորտային միջոցով։ Վերոգրյալ դրույթը առաջարկում եմ վերանայել՝ փոխադրումը միայն իրեն պատկանող ավտոտրանսպորտային միջոցով իրականացնելու փոխարեն նախատեսելով տվյալ ավտոտրանսպորտային միջոցին ներկայացվող պահանջներ՝ հնարավորություն ընձեռելով փոխադրում իրականացնել նաև համապատասխան պայմաններին համապատասխանող այլ անձանց պատկանող տրանսպորային միջոցներով, և ըստ անհրաժեշտության լիցենզավորման տեսակ սահմանել նաև արտադրանքի փոխադրման համար:
	

	41.Հավելվածի 5-րդ կետով սահմանվում է դրույթ առ այն, որ արտադրական  կանեփի կամ արտադրական կանեփի բույսերի, սերմերի, բուսախեժի փոխադրում իրականացնող անձը ավտոտրանսպորտային միջոցը չի լքում այնքան ժամանակ քանի դեռ ապրանքը չի հասցվել տեղափոխման (առաքման) վայր։ Վերոգրյալ պահանջը, կարծում եմ, խնդրահարույց է, քանի որ  գործնականում պարզ չէ, թե ինչպես է այն վերահսկվելու, ինչպես նաև չի նախատեսվում ֆորսմաժորային իրավիճակները: Հաշվի առնելով վերոգրյալը՝ առաջարկում եմ կարգավորումը մոտարկել ինկասացիոն գործունեության ընթացքում  կիրառվող կանոններին:
	

	42.Հավելվածի 7-րդ կետում առաջարկում եմ «որոշմամբ» բառը փոխարինել «համաձայնությամբ՝ վերջինիս կողմից տրված որոշմամբ» բառերով՝ միաժամանակ նախատեսելով համապատասխան լիցենզավորման կարգում լիցենզիայի պայմանի փոփոխության հայտի դիտարկման հնարավորություն:
	

	43.Հավելվածի 8-րդ կետում առաջարկում եմ «լիցենզառու անձ» բառերը փոխարինել «լիցենզավորված անձ» բառերով՝ համապատասխանեցնելով նշված դրույթը «Լիցենզավորման մասին» օրենքին: Միաժամանակ, առաջարկում եմ 8-րդ կետով միասնական էլեկտրոնային հարթակում գրանցված անձնական էջին հասանելիություն ունեցող մարմինների շարքում նախատեսել նաև տվյալ ոլորտում վերահսկողություն իրականացնող տեսչական մարմնին՝ հաշվի առնելով այն հանգամանքը, որ տվյալ հարթակում առկա տեղեկատվությունը անհրաժեշտ է պատշաճ վերահսկողություն իրականացնելու համար: 
	

	44.Հավելվածի 11-րդ կետում նշվում է, որ արտադրական կանեփ աճեցվում, արտադրվում է համապատասխան նպատակային նշանակությամբ  հողատարածքներում կառուցված փակ ջերմոցներում, փակ տնկարաններում։ Այսպիսով, առաջարկում եմ «համապատասխան» բառի փոխարեն հստակեցնել, թե որ նպատակային նշանակությամբ  հողատարածքներում այն կարող է աճեցվել և արտադրվել: Միաժամանակ, հստակեցման կարիք ունի «փակ» եզրույթը, քանի որ պարզ չէ, որ պարագայում է ջերմոցը կամ տնկարանը համարվելու փակ, նկատի ունենալով այն հանգամանքը, որ հովացման նպատակով եղանակային բարենպաստ պայմաններում որպես կանոն ջերմոցների պատուհանները նախատեսված են ըստ անհրաժեշտության բացվելու հնարավորությամբ, և փակ համարվող ջերմոցի շահագործման ընթացքում ևս հարկավոր է սահմանել օդափոխման, հովացման եղանակները՝ բացառելով օդային ճանապարով սերմերի արտահոսքի հնարավորությունը:
	

	45.Նախագծերով նախատեսվում է լիցենզավորման համար լիազոր մարմին սահմանել ՀՀ առողջապահության նախարարությանը, մինչդեռ օրենքով սահմանվում է, որ արտադրական կանեփը չի հանդիսանում թմրամիջոց: Հաշվի առնելով այն հանգամանքը, որ արտադրական կանեփի աճեցումը հանդիսանում է գյուղատնտեսական գործունեություն, իսկ դրա հետագա վերամշակումը՝ արդյունաբերական՝ առաջարկում եմ արտադրական կանեփի աճեցման, վերամշակման և հետագա շրջանառության համար նախատեսված լիցենզավորման գործընթացներում որպես լիացոր մարմին սահմանել ՀՀ էկոնոմիկայի նախարարությանը, քանի որ վերջինս պատասխանատու է Հայաստանի Հանրապետությունում և՛ գյուղատնտեսության, և՛ արդյունաբերության ոլորտների համար:
	

	45.Նախագծերով կարգավորված չեն այն դեպքերը, երբ կասեցվում կամ դադարեցվում է լիցենզիայի գործունեությունը, սակայն տնտեսավարողի մոտ դեռևս առկա են  տնկիներ կամ այլ արտադրանք, որոնք ենթակա են վերահսկողության, ուստի առաջարկում ենք նախատեսել համապատասխան կարգավորումներ՝ տվյալ պարագայում այդ արտադրանքը ոչնչացման կամ այլ եղանակով վերահսկողության տիրույթում պահելու համար:
	

	46.Առաջարկվող կարգավորումներով լիցենզավորման համար պահանջվող փաստաթղթերի ծավալը և բովանդակության ուսումնասիրությունը ենթադրում է բազմակողմանի և խորը ուսումնասիրություն և վերլուծություն լիցենզավորման հանձնաժողովի անդամների կողմից, և հանձնաժողովի անդամը ինքնուրույն դժվարությամբ կկարողանա պատշաճ ուսումնասիրել ներկայացված փաստաթղթերը՝ օրենսդրության համապատասխանության ստուգման համար: Հաշվի առնելով այն հանգամանքը, որ հանձնաժողովի անդամը ըստ էության ներկայացնելու է ոչ թե իր անձնական դիրքորոշումը, այլ այն պետական մարմնի, որը ներկայացնում է՝ հանձնաժողովի անդամների աշխատանքները արդյունավետ կազմակերպելու նպատակով առաջարկում եմ դիտարկել լիցեզիայի հայտերը լիազոր մարմնի կողմից ներկայացնել ոչ թե հանձնաժողովի անդամին՝ այլ համապատասխան պետական մարմիններին, որը հնարավորություն կտա փաստաթղթերի վերաբերյալ դիրքորոշում ձևավորել այդ պետական մարմինների ներսում պատշաճ և բազմակողմանի ոսւումնասիրության արդյուքնում:
	

	47.Արդյունաբերական կանեփի արտադրության փուլերի նկատմամբ պատշաճ վերահսկողություն իրականացնելու նպատակով Գրասենյակի կողմից մշակվում է օրենքների նախագծերի փաթեթ՝ որով կկարգավորվեն վերահսկողության ձևերին,  պարբերականությունը, փորձաքննության իրականացմանը, տնտեսավարողների իրավունքներին և պարտականություններին առնչվող հարցերը, ինչպես նաև կսահմանվեն իրավախախտումների համար նախատեսվող տուգանքի չափը: Նշված օրենքների նախագծերը առաջիկայում կներկայացվի Ձեզ՝ դրանք «Թմրամիջոցների և հեգեմետ (հոգեներգործող) նյութերի մասին» օրենքում փոփոխություններ և լրացումներ կատարելու մասին» օրենքի և հարակից օրենքների նախագծերի փաթեթում ներառելու և ՀՀ Ազգային ժողովում առաջինից երկրորդ ընթերցում ներկայացնելու նպատակով:
	

	11. ՀՀ վարչապետի աշխատակազմ
	22.04.2021

	
	[bookmark: _GoBack]N



